
FA’AFETAI

E muamua ona si’i le viiga ma le fa’afetai i le
Atua ona o le taleni ua ia foa’i maiiate a'u e
ao ona o’'u fa’atauaina. O lona alofa ma lona
agalelei ua taunu’u manuia ai lenei galuega.

E momoli le fa’afetai i nai o'u matua o
Tautunu Aumua Tautunu ma Salome Lui mo
le fa’afaileleina o lo’'u tamavalevale. O la
|&’'ua tautua i le ’aiga, nu’'u ma le Ekalesia ua
fa’agaganaina ai lo’u vaivai.

E momoli le fa’afetai tele i le afioga le
Polofesa Fui Leapai llaoa Asofou So’o o le
Tapa’au a le lunivesite Aoao o0 Samoa ma le
afioga Leasiolagi Dr Malama Meleisea mo
fautuaga ma timaiga a o fa’atino lenei
galuega.

E momoli foi le fa’afetai i le tapuaiga a nai
o’u ’aiga uma i Upolu, Savaii ma atunuu i
fafo. O lenei ua tuta i nuu manaia le
fa’atamasoali’iga.

E momoli fo'i le fa’afetai i le Susuga Maria
Fa’amusami 'Ale ma le Susuga ’Aukusitino
Duseigneur mo le fesoasoani i lenei galuega.

O le fa’afetai fa’apitoa i le afioga Salapdo
Ainslie Chu-Ling So’o ma le afioga Tutaitaga
Alo Silia Pausisi mo le teuteuina ma le
fa’atonutonuina o lenei galuega atoa.

Fa'afetai i le tama’ita’i o Amander Riddles
mo le mamanuina o lenei galuega.

O tagata uma na fesoasoani ma lagolagosua

i lenei galuega ia taui atu e le Atua lo outou
agalelei

Matiu Matavai Tautunu ’Aumua.

'UPU TOMUA

Uiga o le igoa o le Tusi
7 ‘OLO’0 IAI SATANI I LOU FANUA,
FA’AMOLEMOLE TULI ’ESE ”

O le agaga maualuga na tasia ai lenei tusi,
“OLO’O IAI SATANI | LOU FANUA,
FA'AMOLEMOLE TULI ’ESE, o e
taumafaiga lea e soso’o la’'u ulua’i tusi sa
Idmia i le tausaga e 2007; "O LE VALA’AU
MAI LE TU'UGAMAU”. E |é gata i lea ‘a’o
le agaga ‘ina ‘ia 'aua ne’i melea lenei taleni
taua ‘ua ‘aumai e le Atua ia te a’u, e ao ‘ona
fa’asalafa, fa’asafua ma fa’asavala.

O le isi itd taua na mafua ai lenei galuega, o
le fa’ataunu’uina lea o la’u tautoga i le
Matagaluega o Matd'upu Tau le Lotoifale,
Vaega o Tupulaga Talavou, ‘ole’a
fa’aauauina pea lenei taleni e ‘avea o se
‘auala e Una’ia ma fa’amalosi’au ai i tupulaga
talavou o Samoa f‘ina ‘ia naunau e tapu’e,
fa’aola ma fiafia pea i la ta gagana ma le
aganu’u a Samoa.

O le 'upu moni, e to’atele tagata Samoa e |é
fiafia e faitautusi, ‘a 'o se ‘auala talafeagai
lelei lea e fa’aosofia ai moegaluaga i tagata
Samoa ‘ia fiafia e faitau i tusitusiga a tagata
Samoa, na tusia i le Iotoifale o Samoa ma
‘olo’o’ tisia i le Gagana Samoa.



Na mafua le igoa o le tusi ‘ona e tutupu pea
manatu ma tu’ufesili lagona pe mafua ‘'aisea
‘ona tutupu fe’ese’esea’iga ma fa'afitauli
ogaoga o le dlaga. O fe'ese’esea’iga nei ‘ua
malepe ai le va tapuia, ‘ua ta’ape ma malepe
ai ‘aiga, nu’u ma 'Ekalésia ‘a ‘o le itu faigata
‘ua fano ma maumau ai le soifua o tagata. O
lenei ‘ua fa’alupe Satani, o le ti'apolo, o le fili
mata’utia, o le ali’i o le lalolagi, na’o leaga na
te ‘aumaia.

E Tolu Vaega ‘va vaevae i ai lenei tusi. O le
vaega muamua o le Tala Fatu e tasi ‘ua
fa’aigoaina;

‘Olo’o0 iai Satani i Ilou fanua,
fa’amolemole tuli ’ese.” O lenei tala e fau
mai i mea moni sa tutupu, ‘olo’o tutupu ma
‘ole’a tutupu i le Olaga ma le soifuaga o
Samoa. E aoga mo le ola tau papalu o le
fanau, le pitola'au a matua, va fealoa'’i o le
‘aiga potopoto, pllega a Ali’i ma Faipule i
nu’u, va fealoa’i ma le Talalelei ma fa’afitauli
tutupu o le soifuaga o aso ‘uma, ‘ona tepa
taula’i loa lea i sona vaifofo. O le tala lenei e
tasi lea ‘ua fa’aigoa ai le tusi, e Ié gata ‘ina
ia ‘avea ma fa'atosina i le ’aufaitau ‘a ‘o
fa’afitauli ‘olo’o ta’ua i lenei tusi e atagia mai
ai le galuega a Satani.

O le vaega lonalua o Solo. O Solo 'olo'o iai e
fa’atatau i so’o se vaega o tu ma aganu’u a
Samoa, le soifuaga o aso ‘uma, fa’afitauli
tutupu o le dlaga ma solo i le afa mata’utia o
'Eveni ma le vaitafe i Lelata na maliliu ai le
to’asefuluiva o tagata Samoa, e 0’0o mai le
taimi nei e le’i maua lava isi.

O le vaega lonatolu o Molimau. O molimau
nei a i latou na a’afia i le Galulolo o le aso 29
o Sétema 2009. O ni isi 0 i latou nei na maua
e le galulolo ‘a ‘o iai i le sami ia latou
fa’atamasoali’iga po ‘o fagotaga, ‘a ‘o isi sa
maua e le galulolo ‘a ‘o savavali mai i le
‘auala. O isi na va’ai tino i le taimi na 0’0 mai
ai le galulolo. E ‘avea nei molimau o ni
pinefa’amau ola o le mala fa’alenatura na
maliliu ai le 148 o tagata Samoa ‘aemaise o
le 80 pasene o tagata maliliu, e mai le
itimalo o le tusitala, le itimald o Aleipata.

Talosia ‘ia aoga lenei tusi i so’'o se tama
fanau a Samoa e fiafia e faitau ma su’esu’e i
le Gagana Samoa.

Matiu Matavai Tautunu ‘Aumua.

‘OLO’0O IAI SATANI | LOU FANUA,
FA’AMOLEMOLE, TULI ‘ESE...

O le oti 0 le muta’aga o le ola, e gatete ai le
tino ‘aua e taufa’afefe, ogaoga ma matuitui
lana ta. O le ‘upu a le tusi, ‘a to le tu’inanau,
‘ua fanau le agasala, ‘ae ‘a matua le agasala
‘ua fanau mai le oti. E leai fo'i se tagata e tu
fa’amauga, e |€ai fo'i se tagata e ola pea, e
feoti ‘'uma tagata ma tanu ifo i le tu’'ugamau,
peita’i o lana e l0lG, na te toe selesele. E
mulimuli fo'i le taui o ana galuega ia te ia
lava. O le fa’amaualuga, e i'u ‘ina pa’Q,
peita’i e fagufagu mai pea le fa'amanatu a le
faife’au. “Uso e, ‘olo’o’ iai Satani i lou fanua,
fa’amolemole tuli ‘ese, ne’i saisai ia te oe.”

O le usuia o le fono e le tofa Niumamata
‘Auveleuli Faletuai na vevesi ai le nu'u ‘atoa,
‘aua o le tamaloa e fa’agalogata ona uiga. O
ia o le tula fai ‘upu o le nu’'u o Faleseu, le
talafatai i sasa’e. O le tamaloa e maluali’i
‘aud e maualuga ma tino’ese. E fai mea
mafai ‘ae fai talao’o. E lelei lona tamao’aiga
‘aua e atamai. E I€ gata e tua i ai le nu'u i
lana fa’ato’aga ma mea fafaga, ‘a ‘o le
toea’ina ‘olo’o iai le mau, peita’i o le mau a le
atunu’u, ‘a poto ‘ae léai se fa’autauta e leai
se aoga.



Na manatua e Niumamata ‘Auveleuli
Faletuai lana sogi fa’amavae i lona tama o
Niumamata Saumalld Faleeva ‘a ‘o tu'u ifo
lona tino maliu i le tu'ugamau. O le ‘ie leise
pa’epa’e ma le silika piniki Vila ‘olo’o ‘aui ai
le toea’ina ma le falalili’i ‘olo’o fola ai le fanua
loto. ‘Ua na malamalama i le faiga lenei i
lona taua ma le aoga ‘ina ‘ua tausi ‘aiga ma
nofo i le nu’u ma iloa le aganu’u, o le
liutofaga ma le atulala o tagata oti. E
fa’amomoiloto le va’ai i le tu'ugamau ‘aua e
patagitagi le itd taumatau, ‘ae Iopala a pua’a
le itd tauagavale. E |éai se sima, na’o lapa
mai le @au ma filiili ‘olo’o fola ai. E ola
lauusiusi le fuesaina ma mautofu ‘a ‘o sosolo
manaia ai a’a o fu’afu’a ma tamaligi. O isi
fanuaoti i ‘autafa e mama manaia e foliga na
galulue ai tagata.

O ata ia ma va’aiga na faigata tele ‘ona
fa’agalo i le tamaloa, ‘ona ia fesiligia lea o le
soifuaga o lona tua’a ‘aua sa tausi ‘aiga fo’i
ma tausi nu’'u, ‘a ‘o latou laiti. O lenei ‘ua
pale i suafa o le ‘diga o lona tama ma le
‘aiga o lona tina, o mafaufauga fetogia'i
fa’asoi o tuad’oi ia, ‘'ua mamafa ia te ia. O le
tasi po lagilelei, ‘ua fa’alao le masina ‘ua
pupula manaia ai tafa e lasi o le nu’'u. ‘Ua
fe’ilafi manaia fo'i fetd o le lagi, ‘ua ‘aumaia
lagona o le fiafia ‘ua manuia galuega o le
aso, ‘ua mau fo'i fa’atamasoali’iga. ‘Ua tu i
luga Niumamata ‘Auveleuli Faletuai, sulu



lona ‘ie solosolo mdmd, ‘ona savali lea i le
faleo’'o ‘olo’o ta'oto ai le tuafafine o lona
tama, le lo'omatua o loana, ua 83 ona
tausaga. ‘Ua saofa’i i lalo, ‘ona tago atu lea i
le ili launiu, ‘ua tafi ‘ese le lefulefu o le tapa’a
a le lo'omatua, ‘ona fesili lea;

“loana, ‘ai lava se galulue o outou matua,
‘auad a ‘ou va’ai i au galuega e foliga mai lava
o tou matua o ni tagata to’a’aga tele e galue
le vao ma fai atina’e...”

‘Ua pupula ane loana ia Niumamata
‘Auveleuli Faletuai ‘ona fa’ata’atia ‘ese lea o
lana laufala na t&’ai ‘ona tali lea;

“‘Niumamata, o matou matua e ‘ese le fiafia i
ai o le nu’u, ‘aua e lé gata e alofagia ‘a ‘o le
tausa’afia ia i tagata o le nu'u... O lenei la ua
matou so’o i ai... ‘ae ‘ai lava na’o lou tama
‘ua fiu ai nai o matou matua i le sala so’o i le
nu’u, fa’lamaualuga ma le fa’asausili... ‘a ‘o
le gau pule ia... talosia Niumamata ‘ia ‘aua
ne’'i e so’o i lou tama, ‘aua na ifo ai fo'i le
‘@igaile nu’u...”

‘Ua motu fa’afuase’i le tala a le lo’'omatua,
‘ona ‘ua tagi ma e foliga mai ‘olo’o iai se mea
‘ua mamafa i lona loto, ‘ae pau le mea taua,
‘ua iloa e Niumamata ‘Auveleuli Faletuai le
fa’amaualuga o lona tama. ‘Ua tago ifo le
lo'omatua i lona soloafu, solo ai ona mata



‘ona tago atu lea o Niumamata lomilomi lona
tuli ma fa’apea atu;

“loana, ‘aua e te fa’apéna... ‘aua e te
matagitagi... e ala ‘ona ‘ou fesili ‘ona o lena
e te iloa ‘ou te le’i malamalama lelei i uiga o
lo'u tama... ‘aud na oti fa’ato’a lima o'u
tausaga, e le’i lava se ma mafutaga ... ‘ae
fa’afetai i lou fa’asoa mai... ‘aua fo’i ne’i
‘avea lo'u sau ma ‘avega mamafa ia te

¢ ”

oe...
‘Ua luelue le ulu o loana ma tali atu i le ali’i;

“Va'ai ‘oe Niumamata ‘Auveleuli Faletuai, ou
te le o ita ia te ‘oe... ‘ae ‘ua ‘ou toe mafaufau
i si o'u tuagane na mafua ai ‘ona ‘ou tagi...
‘aua e ‘ese lava lea tagata...e 0’0o ‘ina ‘ua
matai ma tausi ‘aiga, na te leiloa le va ma
ona uso ma ona tuafafine, e 0o’o lava i le
nu’'u... Niumamata, ‘aua ne’i e so'o i lou
tama... ‘ae fai lelei le aiga ma tautuana ma
‘oe le nu'u.”

‘Ua ‘uma le fa’amatalaga a loana, ‘ua
malamalama fo’i Niumamata i le tali o lana
savali ‘ona ia tago lea i lana taga ‘avane lana
‘ato tupe ma t6 ane le $100.00 tala ma tu'u i
le lima o le lo'omatua ‘ona savali lea i fafo
ma aga'’i i lona fale. ‘Ua mafaufau loloto le
tamaloa i le tala a loana e uiga i lona tama,
‘ua tu’ufesili pea lona mafaufau. ‘Ua ‘ite ona



lagona, ‘ona oso lea i lona moega ma
mafaufau lava ia ia te ia. ‘Ua mafaufau
maumau e pe ‘ana ‘umi se la mafutaga ma
lona tam3, ‘aud na’o lona tind na lava lelei le
la mafutaga. O lea ‘ua feoti ‘uma i 13’'ua. ‘A
manatu i le tele 0 ma’osi’osia ‘olo’o i foliga o
lona tina ma le ‘omo telé i luga ane o lona
mata taumatau ‘ona melotagi lea. ‘Ua moe
‘ae fai lana miti. ‘Ua savali mai lona tama ma
le to’oto’o uliuli tutu’i i le palapala, ta lona fue
ma lauga atu ia te ia;

“Fai mai le mau, e te maua le fiafia pe 'afai
ua tali le manuia, o mea suamalie fo'i e
magalo, e faigata ona fa’agalo, e ola pea
se’ia 0’0o ‘ina t0 le manava i le manava o le
‘ele’ele. E fagufagu mai fo'i i le mafaufau i
taimi paganoa o le aso. E talanoa i ai le nu’'u
ma tu’ufesili po ‘o ai ‘oe? E to’omaga ia te
‘oe le mativa fa’apei o le kiki e paka i ona
vae! ‘la ‘e iloa lelei o lea ‘ua fa’atasina le
toea’ina ma le lo'omatua i le ala, ma tia’i i le
togavao ‘ona ‘ua lafotiina se manatu. ‘la e
talitonu e iai taimi e toe oso ai le la ‘aua e
tautala aso, ‘ae ‘aua e te faumalo, e pule pea
le Atua...”

E te’i valevale ane le tamaloa na’o ia lava
‘olo’'o0 moe ma fa’asolo ona mafaufauga
faivavale i le agiga a le matagi mald o le po
pogisa, peita’i o le ta o le ono i le taeao na
sé’ei ane ai Lémasani, le afafine o le



tuagane o lona tina, e logo atu ia te ia le
maliu o Toe’upu le atali’i o ‘Auveleuli Fa’asili.

‘Ua te’i le tamaloa ‘aua e Ié talitonu lona loto
i lenei tala fa’avauvau ‘ua fa’alogo ai, ‘aua na
alu asi i le falema’i, o la e malosi le tamaitiiti.
O Niumamata Faletuai na te ‘Umia le suafa
Niumamata i le ‘aiga o lona tama ma le
suafa ‘Auveleuli i le ‘aiga o lona tina i lo latou
nu’u o Faleseu. O le taimi lava na o’o atu ai
le tala ia te ia e uiga i le maliu o Toe'upu 0so
loa i lana ta’avale ma alu loa i le fale o
‘Auveleuli Fa’asili. ‘Ua alu le taeao o talanoa
le ‘auali’i e uiga i le aso o le tamaitiiti ma e
le’i i'u lelei le talanoaga, na fa’ai’'u puta, ‘ona
‘ua mana’o ‘Auveleuli Fa’asili e tanu lona
atali’i i le fanua i Lalo’'ulu ma fa’alala lana
pule ‘a‘oia o le faiava. Ole alaleaoleitao
Niumamata ‘Auveleuli Faletuai ‘ona o le
fanua i Lalo’'ulu e au ‘uma i ai latou, ‘a ‘o lea
e foliga mai ‘ua pulepuletutd e le faiava
fanua ma ‘ele’ele o le ‘aiga, ‘a ‘o le tagata
‘ese. ‘Ua talo le feiloa’iga a le ‘aiga ‘atoa ‘ina
‘ia feiloa’i ‘umai le laoa i Lalo’ulu.

O le soliata o le la i le Aso To'ona’i, 19
Novema 1994 na potopoto ai le ‘aiga o
‘Auveleuli i le laoa i Lalo’ulu, e talanoaina ai
tapenaga o le maliu o Toe'upu. E tolu
itipaepae, ma e tofu ma le matai. O le isi
itipaepae o ‘Auveleuli Fa’ala le latou matai
ma ‘olo’o aumau i Niu Sila. O le isi itGpaepae



o ‘Auveleuli Faletuai, ‘a ‘o le toea’ina o
‘Auveleuli Fa’asili, o le faidvd ma ‘olo’o ia
‘Omia le matai o le isi itipaepae ma o i l1a’'ua
ma lona to’alua o Fialelei ‘olo’o nonofo tonu i
le laoa i Lalo’ulu. ‘Ua va’aia le mafatia o le
toea’ina ‘ona o le maliu o lona atali’i.

‘Ua potopoto le ‘aiga 'atoa ‘ona se’e lea i
luma o ‘Auveleuli Faletuai ma fetalai; “E
fa'atalofa atu i lo ‘outou pa’ia ma lo ‘outou
mamalu ua potopoto mai i lenei aso, e
fa’afetaia ai le Atua, e ui ‘ona o le ao pogisa
‘ua ufitia ai tatou ‘ae |éai sé failoto, e fa'i le
pula, e fa’i le moto. O T fo'i e iloa ai ‘aiga
fealofani o le mafuta ma talatalanoa fa’atasi.
'Afai lava fo'i ‘ole’a ‘ave i uta ‘ave i tai la
tatou mata’'upu, ‘a ‘ia masuiga malie i so
‘outou finagalo malamalama, ‘ae lafo atu i
lumamea, o le talanoa atu lea”.

“Malo fetalai”, ua taufai fa’amalo ane ai le
‘aiga.

‘Ua tale tasi ‘Auveleuli Fa’asili ma se’e i
luma, o ona fofoga ua iloa atu ai le mafatia
tele ‘ona o si ona atal’i. ‘Ua solo ona mata
ma fogi lona isu i le pito solo ‘ona fetalai lea;

“Ua fa’afetai atu ‘Auveleuli Faletuai, ‘ua e
papae fa’atunuma ‘upu o le taeao. ‘Ua e
sa’asa’a fo’i ‘a ‘o se ali’i, ‘ua logo fa’atutuila
ai ith e fa o le laoa nei... ‘Ou te tautala atu i



mea sasa’o... e lé fa’a’alo’aloa a’u ‘upu. ‘Ua
‘uma la matou filifiliga ma lo’u to’alua ma la’u
fanau, o Toe’upu e tanu i le fanua lenei... i
talaane o le toea’ina o ‘Auveleuli Sa’asa’a...
‘la ‘aua ali’i tou te e malilie, ‘a ‘ia ‘outou va’ai
i € ‘olo’o nonofo ma pologa i le ‘aiga... E |€ai
a fo'i ma se isi o ‘outou nei o nofo i le ‘aiga...
‘la 0 lo’'u manatu lena...”

O le taimi lea ‘ua ‘amata ona gugulu le ‘aiga
ma foliga ‘ua lé fiafia le to’atele o tagata. O le
lo'omatua o Filia pei e ‘ai e pi, ua tavau ona
tino ma 0 lona ‘autafa i tagata. E iloa mamao
atu le ‘atigd i le manatu o ‘Auveleuli Fa’asili.
O ‘autafa o Filia ‘olo’o nofo ai Sitoga ma tagi,
e |é ‘ona o le fa’avauvau i le maliu, ‘a ‘o le
‘ino’ino ma ita i lafoga a le tamaloa.

O ‘Auveleuli Fa’ala e nofo aumau i Niu Sila
‘ae na autova’a mai ‘ona o le maliu lenei ma
o le laolao lea ua malaga mai ai e ‘aumai
lona l1é malie ma lona |é fiafia i nisi o mea a
le 'aiga. O foliga o le tamaloa e I& gaoia, pau
le itG na matauina ‘ua matua mad ‘atoa lona
tino, ‘aua o le tamaloa e pa'epa’e. Na se’e i
luma ma pulato’a mai i le pou ‘olo’o nofo ai
‘Auveleuli Fa’asili ma lona to’alua o Fialelei.

“Fa’afetai atu lava i lenei Ttdla o le aso, ‘ua
aoga fo'i le vala’au a le Atua i le atali’i ‘ua
tatou feiloa’i ai, ‘ae se’i o’u fai atu a le mea
lenei. Le mamalu e, o le tatou ‘aiga, e ui

matou te le’o nonofo i Lalo’ulu nei, ‘a ‘olo’o
matou ‘aitaumalele... O lo tatou va nonofo
ai, e lé faia i se fa’amaualuga... ‘Aisea? O le
‘ele’ele lenei”, ua tusi le lima o le tamaloa i
fafo a ‘ua pei o le malosi o le tuad'oloa lona
leo; “Na masa’a, maligi ma utu i ai le afu o so
outou tua’a ma o matou matua...’Auveleuli
Fa'asili... se talofa... Talofa i lou
fa’amaualuga ma lou fa’asausili... ‘Oi ‘a sala
fai lava i fea... E |é valevalenoa le ‘aiga
lenei! O ai ‘oe ‘ole’a e pulepuletutld ai i mea a
le ‘@iga? E ui ‘ina ‘ua e pale i le suafa, ‘ae lé
suia ai lou fa’alupega. O ‘oe o le faiava...”

O le taimi lea ‘ua pa le lauaitu. O le fanau fo'i
a ‘Auveleuli Fa’asili ma Fialelei ‘ua laué ma
lau le lé alolofa o le ‘aiga, peita’i na vala’au
atu Lia, le isi tina matua o le ‘aiga.

“‘Ei, ‘el, ‘ia sOia, tapuni ‘outou gutu, savavali
itua ‘i ‘0... tou te lé aid i le mea lea”.

‘E le’i goga le fati a Lia ‘ae fa’auilavea atu
‘Auveleuli Faletuai, ‘a ‘o le taimi lea ‘ua tagi
tautala Fialelei ma ‘e’é i luga. “ ‘Auoi talofa e,
i si @’u tama ma lona aso, lenei ‘ua 'amata i
le vevesi. ‘E! ta I€élava inu lenei mea ‘0’'ona.”

“‘la le pa’ia e, o le tatou 'aiga, ‘aua le to’ia le
va. E |éai se mea o tupu. O lena ‘ua mautt
atu se vaivaiga o sia toea’ina, ‘ua asa
mamao mai i maila e fia ‘ona o lenei

fa'lamoemoe. ‘Afai fo'i ‘ua tauga ‘upu a
‘Auveleuli Fa’ala, o lona lea lagona‘ae se’i
o’'u fa'amalamalama atu le mea lea”.

‘Ua tusi le lima o ‘Auveleuli Faletuai i le
itipaepae e iai ‘Auveleuli Fa’asili ‘ona
fa’aauau lea. “Tulou a Io’u gutu ma le lé iloa
tautala, va’ai ‘outou, ‘ua nonofo i le ala suli o
‘Auveleuli Fa’ala. ‘Ua feoti ma tatanu o latou
tagata i le ala. Mafua i se a? O lo outou
faumalo i le ‘ele’ele lenei. Se'i va'ai fo'i i lo
‘outou fuaao... na maliu nei le tina o tatou
matua, la ‘ua tanu i le togavao, maliu lo
matou tama, la ‘ua tanu i le Iopala a pua’a, ‘a
‘0 lea ‘ua tanu lo outou tama i Lalo’ulu, lea
fo’i ‘ole‘a toe tatanu ai ma a ‘outou fanau. O
le a la sa ‘outou fua i lena mea? Se'i tali mai!
O faiva la o0 ai malo, ‘a ‘o faiva o ai falolo?”
‘Ua sao le ‘aiga ‘atoa, se’i vagana ai suli o
‘Auveleuli Fa’asili toetoe a papa’i muaulu i le
fala ma pei o paipa ki loimata ‘aua ‘ua ifo
tonu le fuiniu i lona lapalapa. Na male le
tamaloa ‘ona toe fa'aauau lea o lana
tautalaga.

“Ae fa’apea se taofi, e ui i so matou Ié fiafia
‘a ’ole‘a tatala lo’u taofi. O polokalame ‘uma
ma toe sauniga o Toe'upu e faia i le fale nei,
ma ta’'oto i le ‘ele’ele lenei. E fa’amaldla atu
fo’i ‘Auveleuli Fa’asili ma lena ith o le tatou
‘aiga,

‘Afai ua matou tetele atu, fai mai ‘upu e fai i

Faleata, pe tetele i fea Pésega ‘ae matua
lava i le 66. Tau ‘ina ‘ia alofa mai le Atua ‘ia
auomani toe sauniga ‘uma o le atali’i.
Manuia lo tatou ‘aiga”.

O le taimi lea e pei ua fofo’e fa’afa’i atu
mafatiaga o le ‘aiga ‘aua ‘ua matala le lave.
‘Ua tutulu fo'i ‘Auveleuli Fa’ala ma lo latou it
ma tatalo i le itG papae o iai ‘Auveleuli
Fa'asili mo se fa’amagaloga ‘ona o le
gagana ua sopoutu, ‘ae tu'ufa’atasi o latou
loto ‘ia lelei le aso o Toe’upu. Mulimuli ane
‘ona to lea e Filia le pese a le Katoliko;

Fia alu i le lagi
O Io’u nu’'u moni
E iloa ai Maria
O lo'u fiafia.

Maria, Maria
Fia alu atu
Maria, Maria
Fia alu atu.

Na pepese fa’'atasi le ‘aiga ma fetagisi,
fusifusi ma fa’atalofa ‘ua mama ma magalo
mea ‘uma. E o’o fo'i i le umukuka ua fe’ei ma
le ‘alaga o le fiafia ‘ua fusia i latou i le
‘afu’afu e tasi o le fealofani, fe’oe’oea’i ma le
fetausia'i.

O le aso Faraile 23 Novema 1994 na fai ai
toe sauniga o Toe’'upu ma falelauasi ai i
Lalo’ulu e pei ona malilie ‘uma i ai le ‘aiga
potopoto. O le molimau a tagata e muliga le
tu’'umalod o le Palemia po ‘o se ali'i maualuga
i le tumutumu mai o tagata, o ud0 ma
‘aumeamamae ‘ae tainane le pa’ia o ‘aiga
galua. Na ta’ape le aofia ma le mama ua
lomi ma le va’a ua goto, ua ta’ele fo'i le pepe
‘ua ‘a’au le sé, ‘ua suasua fo'i vaipapa e le’i
suasua ‘ona o fa’aaloaloga o le aso. O le itG
na matauina na 'amata mai i le aso lea, e le’i
toe masesei le ‘aiga Sa ‘Auveleuli.

O le mae’a ai la o le falelauasiga o Toe’upu i
le aso Faraile, ‘ae fono ai le ‘aulotu i le Aso
To'ona’i, le 'Ekalesia Fa'apotopotoga a
Keriso Manumalo Aoao i Faleseu, e tufa ai
pusa’apa ma pusapisupo o le oti ma
fa’amalamalama ai tupe o le sa’iligaséleni o
le falesé na alu i Tutuila. Na ‘amatamea le
Faife’au, le susuga Olaivavega Filipi i le
tatalo ona tapa lea o le lipoti a le failautusi.
Na mae’a le lipoti a le failautusi ma ‘ua pasia
‘ona se’e atu lea i le tala o le tupe. ‘Ua ‘umi
lava le fa’amatalaga a le teutupe, le tofa
Nu’'umanaia Feala ma o le mae’a o lana
lTpoti na tu’uina mai ai loa e le ta'ita’ifono le
avanoa mo fesili po ‘o ni manatu fa’aali.

Na si'i le lima o Niumamata ‘Auveleuli
Faletuai ‘ona tu’'u mai lea i ai o le avanoa.
‘Ua se’e i luma le tamaloa ‘ona fetalai lea.

“‘Ua fa’amalo fa’afetai i lau t6fa Nu’'umanaia
Feala mo le lipoti mae’a e uiga i le tala o le
tupe. E momoli fo'i le fa’afetai i matafale
ta’itasi sa lagolago i le malaga, ‘ae peita’i e
agatonu lava le tamaloa pe ‘a fesili i Manu’a.
O fea o alu i ai le $2000.00 lena e ‘aitalafu,
‘a ‘o ai ‘olo’o ia ‘aitalafua...?”

‘Ua tale le teutupe ‘ona ea lea i luga ma
pulato’a atu i@ Niumamata ‘Auveleuli
Faletuai ‘ona tali lea, pei ‘ua ita;

‘Mo le silafia e lau t6fa, na talosaga mai le
faife’au i se $2000.00 tala se’i fai ai lona
fa’alavelave fa’afuase’i ‘ona ‘ua vave le taimi.
O le alalea na ‘ave i ai ‘aua e le'o se isi, o le
faife’au. O ai ‘a tua i ai le fa’afeagaiga ma le
faletua?” O le tali lea a le teutupe, ‘ae toe
tatao mai e Niumamata ‘Auveleuli Faletuai;

“‘Oi o le faiga lena o mea a le tatou ‘aulotu?
E pulepuletutd e lau tofa ma le faife’au
tupe... Sa ao ‘ona fa’ailoa mai. ‘Ua fia ni
tupe ua ‘aitalafu e le faife’au ma fa’amagalo,
‘a ‘o lea ‘ua leva ‘ona ta’oto ‘aulape a le
‘aulotu... ‘Aua le fa’anunimia tupe... e lé
valea tagata ‘uma o le ‘aulotu.Sa ao ‘ona

‘aumai manino i luma, ‘ae le’o le nana mai
tua.”

‘Ua taufai gugulu le maota ‘aua e iai
matafale ‘olo’o lagolagoina le manatu o
Niumamata ‘Auveleuli Faletuai, ae noatia o
latou lagona ‘ona o le mumusu ma le fefefe
ne’i malaia se isi i le faife’au. ‘Ua |€ tautala le
teutupe, ‘ua va’aia le ita tele, ‘ae si’i ane loa i
luga le ‘@’ao o le faife’au, ‘ona tu'u lea i ai e
le ta’ita’ifono le avanoa. ‘Ua meia le faife’au,
‘ua mili ona mata, ‘ona to ane lea o lona
solosolo sa i le taga o lona ‘ofutino
lanumoana, ‘ua solo ai lona muaulu ma ona
mata ‘ona tale lea ma saunoa;

“‘Ua fa’afetai atu i la tatou ‘aulotu e tusa ai o
le matd’'upu e pei ‘ona laga e le tofa
Niumamata ‘Auveleuli Faletuai. E muamua
‘ona ‘ou fa’ato’ese atu i lau tofa Niumamata
ma le ma’ave ‘ese’ese o le tatou 'Ekalésia ,
pe 'afai ‘ua téfa le tauala i so ‘outou finagalo.
O lo ma fa’alavelave fa’afuase’i na ‘ou tapa
ai le teutupe mo se fesoasoani, ‘ona o le
maliu o le tuagane o le faletua nei. O le mea
lea, ‘aua ne’i atugalu le tofa pe ‘ite fo'i le
fa’autaga, ‘ae ‘ia malie afenoa, e toe totogi
mai lava le tupe ‘a ‘o le’i mae’a le masina
lenei. Fa'amalulid atu i so outou finagalo
to’atama’i, ‘ae ‘aumai ia le agaga o le Atua e
tapasa ai le tatou fono ia i'u manuia. Manuia
taualumaga o le fono...”

Na’o na noga lava o le faife’au ‘ae pei o le pa
‘a le faititili le si’isi’i ane o le leo o le teutupe
ma alo mai ia Niumamata ‘Auveleuli
Faletuai;

“Lau tofa Niumamata sa ‘ou fa’apea lava e te
atamai. E le’'o se faife’au na’'o ‘oe ma lou
‘aiga, o le faife’au a le ‘aulotu ‘atoa. E le'i sau
fo'i le faife’au o ‘oe, se’i fai ma se fuafua, a
tua i fea loimata o le faife’au, tu'u le
fa’amaualuga...”

E le’i ‘'uma lelei le tala a Nu’'umanaia Feala,
‘ae fa’aali ane le manatu o le afioga Sauilepo
To’atasi ‘olo’o nofo i le pepe o le fale ‘ona o
le ita tele ia Niumamata ma lona manatu na
fa’aali;

“Lau tofa Niumamata ‘Auveleuli Faletuai,
‘aua e te taumafai e fuaao le tatou 'Ekalésia .
O ai ‘oe ua fa’ato’ese ai le faife’au. O ‘oe fo’i
ma lou to’alua na vevesi ma ta’ape ai le
‘aulotu ma le mafutaga a tina, ‘a ‘o lenei fo'i
‘ole’a toe fai. Fa’ato’a e sau ananafi i le
‘aulotu ‘ae e fia su’esu’e i tupe... fai muamua
sou taeao ‘ona e tautala ai lea...”

O ‘Elena o le tausi o Nu'umanaia Feala ua
pupula sa’o ia Niumamata ma lona to’alua
‘ona fa’apea lea o lana tomumu, ‘a ‘olo’o
lagona lelei atu e Fiailoa;

“ Talofa i le fa’amaualuga ma le fa’asausili...
‘la ‘e lé iloa pe malaia ola...”

E le'i ‘uma le tala a ‘Elena ‘ae oso atu
Fiailoa, se’i leo Iema fo'i;

“ ’Elena... tapuni lou gutu, ‘aua le so’ona
lafoa fa’amatalaga, e ‘0’0 le vao, e ta’'u mai
‘e a lena faife’au...”

“ ‘Ei ‘Ei... ‘ia tapuni lou gutu... e a'oa’i
‘oe...’a... ‘e sa ‘ona ‘e tautala i le ‘upu lena...
Ta’'ino’ino e. Isal” O le ita lea a le ta'ita’ifono.

Na saunoa le ta’ita’ifono, le afioga Moanauli
Foemua ma taumafai ai e fofo alamea le
mata’upu peita’i e le’i amana’ia e Niumamata
‘Auveleuli Faletuai. Na p0 e le tamaloa le
fala ma toe fa’apea atu;

“Lo tatou ‘aulotu 'afai ma te tiga, sala ‘ina ma
tiga i le mea lenei, ‘aua o ma’'ua lava na
taulamua i le sa’iliga o tupe o le falesa. E |
mafai ‘ona tou iloa fa’asoasoa ni tupe leaga
tou te valea. Fa’ato’a ‘ou maua lava lea o se
‘aulotu e ta'’ita’i e vale...”

Na tutd i luga Niumamata ‘Auveleuli Faletuai
ma lona to’alua o Fiailoa ma savavali i le la
ta’avale feosofi ma 0, ‘a ‘o taula’i ‘'uma i ai le
va’ai a le faife’au ma le ‘aulotu. O le taimi lea

ua nonofo |é gagana le maota. O le
ta’'ita’ifono ‘ua tagi ‘ona e mamafa ia te ia le
va ma le faife’au. ‘Ua fogi lona ‘isu i lona pito
‘ie ma saunoa;

“Lau susuga i le fa’afeagaiga, Olaivavega
Filipi ma le Faletua, 'afai ua tetena i o ‘oulua
finagalo le mata’'upu matou te fa’ato’ese atu.
Matou te nonofo atu fua, ‘a ‘o matou o ‘Ae.
‘la lua alolofa fa’amagalo le ‘au’auna vaivai.
Fa’amagalo se sesé o le ‘aulotu. E lé fia
malaia le ‘aulotu lenei...Tatou alo i luma e
maua ai manuia ae vria ai le Ali'i. Manuia le
fono...”

‘Ua taufai lafo le fa’amalo i le ta'’ita’ifono, le
afioga Moanauli Foemua e tusa o le
fa’ato’esega, peita’i o le faife’au o le tagata o
le galuega ‘aua o le tolu ai lea o la nu’u i le
‘aulotu lenei. O le faletua fo’i, o le ipu o le
galuega a le Atua ‘aua po ‘o a veésiga ma
‘upu so’ona lafo, ‘ae na to’a lelei ma mali le
tai, na’o le tapili o lona ili launiu ma nofonofo
|€ gagana, e ui ‘olo’o tanumia i lona loto le
masiasi. ‘Ua mapusela le faife’au ‘ona
saunoa lea;

“Lo tatou ‘aulotu, lau afioga le ta’ita’ifono ma
le laulau, ‘aemaise le nofo a matafale, e leai
lava se faiva e ‘asa ma se maumau. ‘la
‘outou maua le Iloto fa’amagalo ia
Niumamata ‘Auveleuli Faletuai ma lona

faletua o Fiailoa. O uiga lava ia o le soifuaga
nei, o le aso ua timu, o le aso ‘ua 13, o le aso
fo'i ua lagilelei, o le aso fo'i ua louloua, ‘ae
tatou lafo i le nu’'u o mala. O nei e fau ai
taeao. Alo mai... ia tatou maua le loto
fa’amagalo. E le'i afio mai Iésl i se ‘auala
maualuga, na fanau mai i le fale o manu.
‘Afai tatou te talitonu ma fa’atuatua i le Atua,
e manuia ‘uma fuafuaga tatou te faia. ‘la
manuia le fono...”

Na fa’ai’'u le fono ma ta’ape ma le loto tiga
ni isi 0 matai ‘ona o le aga ma le amio a
Niumamata ‘Auveleuli Faletuai ma lona
to’alua. ‘Ua atagia mai ai lava le
fa’amaualuluga ‘ona o le tamao’aiga ‘ua la
maua. ‘Ua gagana fo'i isi, e lelei lava si mea
magumagu € ‘ai ‘a ‘o iai le filema.

O le taimi lava na 0 ‘ese ai Niumamata
‘Auveleuli Faletuai ma lona to’alua mai le
fono aga’i loa i lo la fale, ‘avau loa ma le la
patl. O Fe’ai ma Tauemu o isi ia tamaloloa
sa iai i le fono na ui ane i ‘autafa o le fale o le
ulugal’i, afe ane tali le vala’aulia a
Niumamata ma lona to’alua na vala’au ane
ma latou inu fa’atasi ai. O pia ma fagumalosi
ma le anoano o uaina ua |é masino. O le
ulugal’’i lenei na vevesi fo’i ma le faife’au sa
iai muamua, le susuga a Papatiso Pogisa
ma na si’itia si faife’au ua ‘ailaulu i le ulugali’i

lenei, ‘a ‘o lenei fo’i ‘ole’d toe aga’i ia
Olaivavega Filipi ma si ona Faletua.

O le tGlua o po ma ao na ‘uma ai le pati ua
matua lailai le faife’au ma le ‘aulotu i le faiga
a i latou nei. ‘Ua malama le taeao o le Aso
Sa, o le aso e tatala ai faitoto’a o malumalu
tapua’i. ‘Ua sauni Niumamata ‘Auveleuli
Faletuai ma lona to’alua i le lotu ‘ae le'i taitai
te’a le ‘onana. ‘Ua sulu lona ‘ie faitaga uliuli
ma le ‘ofutino pa’epa’e, fusi lona fusiua
lanumoana ma fa’amaulu le peleue pa’epa’e
‘ona 0 loa lea i le lotu. E taunu’u atu ua ‘uma
vaega ‘amata o le sauniga a ua savali atu le
faife’au, le susuga Olaivavega Filipi i le
pulela’a maualuga. ‘Ua susu’e lana tusi
pa’ia, fa’amaulu lana va’aiga ‘ona pulato’a
ane lea i le ‘aulotu. ‘Ua toe autilo i le tusi
pa’ia, ‘ona ‘alaga lea ma le leotele;

“O le lauga i le suafa manumald o le tama, le
alo ma le agaga pa’ia...’Amene. O le matua
o le lauga...’Aua e te fa’amasino atu ‘ina ne’i
fa’amasinoina ‘oe...”

‘Ua |€ai se isi e toe pisa ‘ae ua usi le silasila
ma taula’i le va’ai i le faife’au, ‘auad o le
faife’au lauga lelei. ‘Ua fa’aauau lana lauga;

“Fai mai le mau a Samoa. E au i le tauola, e
au i le fagota, ‘a ‘o le tau’alaga a le tusi

lenei...” ‘Ua si'i i luga e Olaivavega Filipi le
tusi pa’ia ma lGld ‘ona fa’aauau lea;

“..ia ‘e alofa atu i |€é lua te tuad’oi fa’apei o
‘oe lava ia te ‘oe... O le ‘upu moni, e léai se
isi e tu fa’amauga. E leai fo'i se tagata e ola
pea. ‘Aua ne’i avea le tamao’aiga ‘ua i ou
lima ‘ona galo ai lea o le Atua. Lafo au ‘oloa i
le vai ‘ona e tofo lea i le suamalie o le alofa
fa’lamaoni o le Atua. ‘Afai e fai lau taulaga
ma lou Iloto masalosalo i le Al’i, e
fa’amasinoina fo'i ‘oe e le Ali'i. Tu’u le loto
fa’amaualuga, ‘aua o le fa’amaualuga e i'u
‘ina pa’d...”

O Niumamata ‘ua pei e U e se loata, ‘ua
fetemea’i solo, ‘ua na iloa lelei o ia lea e
fa’atatau i ai le lauga a le faife’au. ‘Ua ti a’e i
luga ato le tusi pa’ia i luma ma vala’au atu i
le faife’au ma le leo pad;

“Olaivavega...Olaivavega...lauga sa’o i le
tusi pa’ia. O ai lena e fa’atatau i ai lau lauga?
‘Oi ‘a fai atu lou ‘ai tupe ‘ae fai mai o le
fa’amaualuga. Lauga sa’o i le ‘upu a le
Atua... E lé valea le Atua... ‘Ua leaga le
‘aulotu ia te ‘oe...”

E fai lava le tala a le tamaloa ma savali i fafo
ma le falesa, ‘a ‘o le faife’au ‘ua |é tautala,
‘ua tafe lauga’o ifo ona loimata ma susu ai
ona ‘alafau. ‘Ua te’i lana fa’alogo, e |é

talitonu e tupu se mea fa’apea. ‘Ua ea i luga
ma si’i lona lima taumatau ma vala’au atu ia
Niumamata ‘Auveleuli Faletuai ‘ae ‘ua
latalata atu i le faitoto’a o le fales3;

“Niumamata ‘Auveleuli Faletuai ‘olo’o iai
Satani i lou fanua, fa’amolemole tuli ‘ese,
ne’i saisai ia te ‘oe... Lo tatou 'ekalésia,
fa’amolemole fa’amagalo mai i ma’ua ma le
fanau pe ‘afai ‘ua lape la ma galuega...”

‘Ua léai se isi o le ‘aulotu e toe gagana ‘aua
‘ua lagona ‘uma e le Ekalesia le alolofa i le
faife’au. O le tagata ‘ua ta’asé ‘ona o le
galuega a le Atua. O le afioga Moanauli
Foemua ‘ua tdla’i atu fai le fa’ato’esega a le
‘aulotu. ‘Ua tdla’i atu fo'i tama ma tina
matutua o le ‘aulotu sufi le finagalo mafatia o
le faife’au. ‘Ua laulaututl le 'Ekalésia, fetagisi
ma opo le faife’au ma lona faletua ma le la
fanau iti e to’alua, o Niko ma Pela. O le Aso
Sa o loimata ma le leo o le fa’anoanoa, ‘ae
na masuiga malie ‘ona o le fa’atasi mai o le
agaga o le Atua. E sa’o lelei ‘upu o le tusi,
‘amu’ia € loto mama ‘aua latou te iloa atu le
Atua. O le Aso Sa lava lea na fai ai le to’'ona’i
a le ‘aulotu ma ‘autasi ai le tofa ma le
fa’autaga ‘ole’a ‘ave’ese fa’amalosi le
matafale a Niumamata ‘Auveleuli Faletuai
ma lona to’alua ma le ‘aulotu.

O le aoauli o le aso lava lea na alu ai
Niumamata ‘Auveleuli Faletuai i Apia. O le
po na alu ai i le malaeva’alele e fa’ae’e lana
ud o Fulitua Mamao na sau i le fono a le
'Ekalésia ma o lea ‘ole’a toe fo’i, ‘ae fetaui ai
ma Marria, le afafine o le Sa’o o lo latou nu'u
o Faleseu, le afioga Matafaitasi Lanuvai, na
0 atu e fa’ae’e lona to’alua o loapo ma ona
tuagane ‘ole’a toe fo’i, ae nofo ia e 0 atu ma
le lo'omatua i le vaiaso fou. Na uu e
Niumamata ‘Auveleuli Faletuai le lima o
Maria ma nati atu;

“Sau la'ia! Sau la'ia ta 0 e fa’atau sa ta ipu
kofe. ‘Ua leva ‘ona ‘ou fia maua ‘oe.”

Na ‘ata Maria e pei e meia, ‘ona tali atu lea i
le tamaloa;

“Va'ai ‘oe finagalo malie, ‘olo’o fa’atali mai
lo’'u tina ma le isi vaega o lo matou ‘aiga i le
itd lela. O le a se nimera ‘ou te maua ai ‘oe?
O le fesili lea a Maria ma tau autilo lona tina
ma lo latou ‘@iga ‘ona o le tumu o le
malaeva’alele.

“Vili mai i le nimera lea taeao 100000 laina
200. ‘Ou te fia talanoa ia te ‘oe i se mata’upu
taua tele. Sé vili mai.” O le tala lea a le
tamaloa ‘a ‘o luelue le ulu o le fafine ma tali
mai;

“‘loe ‘ou te vili atu taeao! Tofa!l”

Na tamo’e Maria i lona tina ma lo latou ‘aiga
‘olo’o tutd mai lalo o le pou o iaile TV o le
malaeva’alele, ‘ona aga’i lea i le ta’avale ma
faimalaga i lo latou nu’'u i Faleseu. O Maria
na nonofo ma loapo ‘ae le’i ‘uma ana &'oga,
o le ala lea na vave 0 ai i Niu Sila. O tausaga
‘uma lava e sau ai Maria i lona nu'u i
Faleseu e fe’avea'i lava e Niumamata
‘Auveleuli Faletuai, ‘ae tusa o le lima o
tausaga talu ‘ona Ié toe sau Maria, na galo
atu ai lava i le tamaloa na aso.

E tele fa’afitauli na tula’i mai fo'i ia
Niumamata ‘Auveleuli Faletuai ma lona
to’alua o Fiailoa, ‘aud a malaga le fafine i
fafo i galuega a le ofisa ‘ae alu fo'i
Niumamata ia e fai le lalolagi. O le itG lea na
taui ai e le fafine ‘ina ‘ua fetaui ma Soane
Fo'iaki, le tamaloa Toga i le fono
fa’avaomalo sa faia i Suitena ma feofeoa’i ai.
O le mea mautinoa na toetoe lava a avaga
Fiailoa i le tamaloa Toga ‘ona o le tagata o le
‘Aiga Tupu, ae na manumalé ia Fiailoa mata
o le la fanau e to'atele. A tua i fea le
fa’amaoni o lenei fafine, ‘a ‘o le tamaloa
faialaga, pau le it e le manuia ai o
Niumamata ‘Auveleuli Faletuai o le tula
fai’'upu o le nu'u o Faleseu, ‘olo’o iai le
fa’autaga e malu ai Lalo’'ulu ma malu ai le
laoa i Alaotagataola.

‘Ua lima minute e te’a ai le iva i le taeao ‘ae
tatagi loa le telefoni a le 'Gfisa.

“Good Morning, talofa lava” O le fa’afeiloa’i
lea a le teine tali telefoni.

“‘Sei tuu atu taiita i le laina 200
fa’amolemole,” na talosaga ai Maria.

“ ‘Onosa’i mai sei tu'u atu ‘oe i ai.” Na tali
ane ai le teine tali telefoni.

“Talofa saunoa mai, o Niumamata lea.”

“Hello! Talofa Niu! O Maria.”

“ o

Oi talofa Mary o fea na e te vili mai ai?”

“O le fale telefoni.”

“ o

la fa’atali mai ‘ind o lea ‘ole’a ‘ou alu atu.”

Na tu'u i lalo le telefoni e Niumamata
‘Auveleuli Faletuai ‘ona tago lea i le ki o le
ta’avale ma savali i fafo. Na tapuni le
faitoto’a ‘ae toe manatua e le tamaloa lana
‘atotupe ‘olo’o i totonu o lana kesi, ‘ona toe
tatala lea o le faitoto’a. Na savali mai i fafo
ma lana fa’atonuga na fai i le teine tali
telefoni, ‘a vili atu se isi ia te ia ‘ona fai lea i
ai ‘olo’o alu e va’ai le foma'i.

Na oso le tamaloa i le ta’avale ma aga’i mai
loa i le faletelefoni. Na tu le ta’avale ‘ona
savali mai lea o Maria. O lona ‘ofu tino uliuli
manifinifi ma lona lausakete ‘ena’ena. Na
savali mai tatala le faitoto’a i le itd taumatau,
0so i totonu ‘ona malaga lea ui atu i le ‘auala
i Leifiifi ma aga’i atu i Vailima. E mai i lea
taimi ‘'umi e le’i tautala lava le isi i le tasi, ‘ai
0 ‘ave ‘uma o la taliga i le pese o tamaiile
|&’au. Na ifo le ta’avale i Si'umu ma aga’i atu
i Sinalei ma e fou lea nofoaga ia Maria. O
lona taimi muamua lea i lea fale. Na saofa’i i
luga o le nofoa ‘ae taunu’u loa le teine fai
puletasi samasama ma lona sei puataunofo
ma le pepa ‘olo’o iai le lisi o mea’ai ma
meainu. Na geno atu Niumamata ia Maria e
piki sana meainu ‘ae tali mai Maria;

“Rum and Coke.”

“E tasi le Vailima laitiiti ma le Rum and Coke
fa’lamolemole”. O le talosaga lea a le
tamaloa.

Na liliu le teine e ‘aumai meainu ‘ae tu i luga
Maria fealua’i ma matamata i vaega ‘ese’ese
o le fale. O fa’atagata e vane mai ‘ogala’au,
o ata tusi e fa’atatau i le si'osi’'omaga ma le
anoanoa’i o va’'aiga ‘ese’ese. Na saofa’i i lalo
i lona nofoa fa’amall ‘ona laga fa’atau lea o
Niumamata ‘Auveleuli Faletuai i le fesaga’iga

a sega'ula ‘ae taunu’u loa le teine ma la
meainu. ‘Ua miti le fagu a Niumamata ‘ona
tu’'u lea i luga o le laulau ma fa’apea atu ia
Maria;

“Va’ai ‘oe Maria ‘ua leva ‘ona ‘ou fia talanoa
ia te ‘oe i se talanoaga taua, ‘aua ‘amu’ia ‘oe
‘ai 0 e maua le fiafia i atunu’u mamao. O a’u
‘ou te fia maua se tagata fa’amaoni na te
vaimalld i o’u totoga i taimi o o’'u puapuaga.
‘Ua tele fa’afttauli i le va o a’'u ma lo’u to’alua
ma le fanau, ‘ua tauau e faoa ai le ola ma
‘augata ai lagona i le lalolagi. ‘Ou te I€é ma e
ta’'u atu na toe toe lava ‘a fano lo’u ola mai le
gutu o le tu'ugamau. O lo’'u matai o le tula fai
‘upu. O le tu’'ua o le nu'’u, o lena ‘ua e iloa. O
o’'u mafatiaga mai le tofi tausi ‘aiga, nu’'u ma
le galuega na’o ‘oe Maria e maua ai le
to'afilémd o lo'u mafaufau. Na o na ou
talanoa atu fa'apéna ‘ae...”

E le'i ‘'uma le fuai'upu mulimuli o le lauga
‘umi a Niumamata ‘Auveleuli Faletuai ‘ae
na’o le pulato’a o Maria ma miti lana ipu. O
Maria fo'i na tau ‘ata i tala a le tamaloa, ‘ae
‘ua va'ai atu e mamafa tele le mata'upu
‘olo’o talanoa mai ai ma ‘olo’o ia mana’omia
se fa'lamama ‘avega, o lea na ia alo lelei mai
ai loa i le tamaloa. ‘Ua miti lana ipu ma tu’u i
lalo ‘ona fai atu lea;

“Va’'ai ‘oe Niumamata ‘Auveleuli Faletuai e
fa’amomoiloto lau talanoa mai. ‘Ou te
malamalama lelei fo'’i i fa’afitauli o feagai ma
‘oe, ‘ae na’o na ‘ou tali atu fa’apea, ‘aumai
lou fa’atuatuaga ia te a’'u. ‘Ou te alofa fo'i ia
te ‘oe. E mafai fo'i ‘ona ‘ou lavea’ina ‘oe mai
puapuagad o lou ola. ‘Ou te masalo ‘ua e
silafia le fa’afttauli mata’utia na tala’i mai fo'i i
lo ma ‘aiga ma e ola pea i lo’'u mafaufau...”

‘Ua taofia fa’afuase’i le talanoa a le fafine
‘aua ‘ua maligi ona loimata. ‘Ua tago i le taga
o lona ‘ofu t0 ane lona solosolo pa’epa’e ma
solo ai ona mata ‘ona fa’aauau lea.

“‘Niumamata, e feololo pe ‘ana o se isi ‘a ‘o
lo’'u uso. Na’o le gata fo'i e fasi ‘a ‘o pupula
ona mata. O Io’u talitonuga ma lo’u alofa
fa’amaoni i ai ‘ua tafea i le au. O le a fo'i se
lelei o le ma ‘aiga ‘ua le’o toe selau pasene.
‘Ua tafea Io’'u alofa. ‘Ua mafuli Io'u
fa’amaoni. ‘A ‘ou va'ai fo'i i le tamaitiiti o
fealua'’i nei, na’o le fasioti tagata e 0’0 mai i
lo’'u mafaufau. ‘Ou te ta’utino atu, o lea fo'i
‘ou te salili se tagata e ‘ato’atoa i ai
mana’oga o lo'u loto...”

‘Ua fetaui fa’afitauli i luga o ‘aupa ma ‘ua
malamalama fo'i le pogisa na tau fa’alafi ma
o lea na la malilie ai ‘ole’a totogi le potu e
momoe ai i le po se’i auau ‘uma ‘ese ‘amu

ma otaota o filia ai le ‘upega. O le po ‘atoa e
le’i maua se moe a le tamaloa e ui i lona
‘Ona tele. ‘Ua mafaufau i lona to’alua ma
lana fanau e to’atele ma lona tofi, ‘aemaise o
le tilaga lea ‘uva iai. A va’ai atu ia Maria ‘ona
‘emo’emo lea o ona mata ‘aua ‘olo’o ia faia
le agasala ma le mautinoa. A manatu i ona
tofi i le Nu'u, 'Ekalésia ma le Malo ‘ona ‘ata
|&é popole lea ‘aud o le mana’o ‘ua leva ‘ona
faufau. O le alofa ‘ua sautualasi. O ni miti fo’i
na’o ni mo’omo’oga ‘a ‘o lea ‘ua taunu’u.

‘Olo’'o fe’'emoa’i fo'i le ata o lona to’alua o
Fiailoa i lona mafaufau, ‘ona misi alofa lea
po ‘o le a le agasala a le fafine i lo l1a va ‘ua
te’i ai ‘ua fa’apea. O lana fa’amasinoga
amiotonu ‘ua na tu’'ua’ia ai lava le leaga ia te
ia. O le ta o le lima i le vaveao na taufagu ai
le tamaloa ia Maria.

“Maria! Maria! Nofo ia i luga ta sauni leaga e
iai lau fono nei le 8. ‘Ua te’a lou niniva?”

‘Ua tago atu le tamaloa ‘ua lomilomi ma
milimili le ulu o le fafine ‘ona nofo ane lea i
luga gaugau ‘ie’afu ma tu’u i luga o le
moega. E tusa o le ‘afa o le lima na feosofi ai
loa i le ta’avale ma aga’i mai i Apia. ‘Ua te’i
Telesia, le uso o le tina o Maria i lena taeao
sesegi ‘ae tu”itu’i mai Maria i le faitoto’a. ‘Ua
savali mai le lo’'omatua tatala le faitoto’a ma
feiloa’i atu ia Maria;

“Talofa Maria, nofo ane i le nofoa
lea...matua’i e usupod... Na fa'apéfea ‘ona ‘e
sau?” Na fesili ai Telesia.

“‘Na ‘ou sau i le pasi usu. E fia tope le
fa’afouga o le tusifolau o Matalena, leaga ma
te fia 0 i le vaiaso fou. ‘Ou te fia vave usu i le
‘Ofisa e le’i taina le 8 ne’i te’i ‘ua tumu, ‘ae
se’i o’u alu e tope la'u ta’ele ma ‘ou sauni
leaga ‘ua vave le taimi. O lana fa’amatalaga
lea ia Telesia.

Na tu’'u i ai e le lo'omatua le ki o le potu e sui
ai ona ‘ofu ma ‘ailoga o iloa e Maria o le
taimi lava na taunu’u atu ai Niumamata i le
fale ‘aveina loa e lona to’alua, ‘aua e le’i moe
le fafine i le po ‘atoa. E moni ‘upu a le
atunu’u, e ‘asa le faiva ‘ae lé ‘asa le masalo.

Na’'o na taunu’u lava o Niumamata i le fale,
paka le ta’avale i lalo o le ‘ulu, ‘ae savali i le
paipa, fufulu ona mata, ‘ona tatala lea o le
faitoto’a i tua ma ulufale atu i totonu. E le’i
o’o le tamaloa i le moa o le fale, ‘ae ‘aveina
loa e lona to’alua.

“‘Magaia ali'i. O le kaimi lea fa’ako’a e
kolokolo ma ai? Se’i va’ai ‘'ua ao. ‘Ua pei ‘oe
o se kagaka e leai se ko’alua ma se fanau. O
fea sa e moe ai? Koekoe a fuli ‘oe i le lua,
‘ae lé ‘uma ga amio. ‘Ua alu le po o ku'ufesili

fagau a lau fagau ia ‘oe. O uiga ga o se
makai kausi ‘aiga. Ga vili mai fo’'i agapo
kamaiki la i fafo e fia kalagoa a lakou fagau
ia kd’'ua, ‘ae le’'o maua ‘oe. E fa’afefea ‘oga
fai le 6laga?”

‘Ua feala ‘uma tamaiti i le ‘ote a le fafine, ‘ae
se’i leo lema fo’i ‘ae pau le tali a Niumamata
‘Auveleuli Faletuai na inu i le fale o
Maoaluma ma Pelei’'upu ma talanoa ai e
uiga i le fa'’amasinoga i le fanua i Taumoe
ma o lona ‘Ona tele, ‘ua |Ié mafai ‘ona ‘ave le
ta’avale na vavao ai ia latou te momoe. Na
td le toea’ina ma pulato’a i lona afafine
matua o ‘Ana ‘olo’o fa’asusu si ana pepe
fa’ato’a ono masina le matua.

“ ‘Ana! Fa’amolemole si ou afafine fo’i, ‘auli
ane so'u ‘ofutino pa’epa’e lima ‘Uumi ma le
fusiua lanumoana... Fafagu mai a’'u pe ‘a
‘afa le fitu, se’i fai sina a’u miti.”

O le fa’atonuga lea a le tamaloa i lona
afafine ‘ona savali lea i le potu, oso i luga o
le moega, ta’agulu loa. O Fiailoa ‘olo’o
so’ona fai vavale lana ‘ote, ‘ua Ié iloga se
‘ogasami e fetaa’i i ai. ‘Ua si’i si toea’ina ma
featofa’i solo. O le ita tele o le fafine na tago
ai i le ki o le ta’avale ma savali loa i fafo. Na
oso i le ta’avale, solomuli i tua ma alu loa i le
‘atoa. Na te Ié iloa po ‘o fea ‘ole’a alu i ai

‘ona afe lea i tua i le ‘auala ma td i talane o
le p@’aute a le isi 'aiga.

E sa’o lelei tala ua ta fa’alogo i ai, ‘ai ‘ona o
le itipa o tina e ‘ote ma ita ‘a ’olo’o afifi ma
natia le alofa i le loto. Na mafaufau le fafine i
lona to’alua ‘ona ia fa’apea lea, ‘ai o iai se
mata’upu ‘olo’o mamafa i lona to’alua e uiga
i lana galuega ma ona tofi, ‘a ‘o lenei ‘olo’o ia
fa’aso’esa i lona mafaufau, ‘ona o lona fua
valea. E leai se aoga o lona so’ona ita ma
teva fa’apea ‘aua e Ié liliu ai le mafaufau o
lana tane. ‘Ua ia manatu, pei ia o se tagata e
le’i a’oa’oina lelei. ‘Ua tagi le fafine ‘aua ‘ua
toe fasi e ona mafaufauga. ‘Ua atili
fa'amautltina lona alofa i lana tane, ‘aua o
lea ‘ole’a na ia fa’amasino i ona mafaufauga
ma ona masalosaloga |Ié mautonu, ‘aemaise
‘ua to’avalu le la fanau.

Na liliu le ta’avale ma toe fo'’i i le fale ma e
taunuv’'u atu ‘ua ‘uma ‘ona fa’amald le
tamaloa ‘olo’o fai ona ‘ofu. Na taunu’u loa le
fafine i le fale, tapuni le faitoto’a ‘ona talanoa
lea i lona to’alua.

“Va’'ai ‘oe tama ‘aua e te toe alu ‘umi
fa’apea, ‘aua fo’i e te so’ona inu, e te leiloa
fa’alavelave tutupu. ‘Ua tauau e manumalo
le ti'apolo i lo tatou ‘aiga...’ae alu loa e sauni
‘ua vave le taimi o lau fono.”

‘Ua td le tamaloa mo ni nai minute, o ona
mata ‘ua mimu totototo o le fa’ailoga o le le’i
malie o le moe. Na sogi atu i lona to’alua ma
fa’apea atu;

“Se’i ou alu muamua i l1a’u fono ne’i te’i ‘ua
‘ou tuai.”

Na usu Niumamata ‘Auveleuli Faletuai i lana
galuega, ‘ae usu fo'i Maria latou. E taunu’u
Maria i le 'Ofisa malaga ua ‘afa le 8. Na
faigofie lana mata’upu ‘ona o le pule sili o le
'Ofisa e ‘@iga ma lona to’alua o loapo. Na
asiasi atu i Niu Sila i le lua tausaga talu ai
‘ona la 0 lea asi ma fa’amatamata i mata’aga
‘ese’ese 0 le atunu’u. O le tamaloa fo'i lea na
faia ‘'uma pepa malaga ma ta’u ane le aso e
fo'i ai i Niu Sila o le Aso Faraile o le vaiaso
fouile va’aole 2ile vaveao. Na ‘uma loa
galuega a Maria telefoni loa ia Niumamata.
‘Ua tatagi le telefoni a le tamaloa ‘ona tali
lea;

“Talofa saunoa mai” O le tali lea ‘a le
tamaloa.

“Niumamata! O Maria! O le a le tonu? O lea
‘ole’a ‘ou alu i Faleseu.” Na tali ane ai le
fafine.

Na td le tamaloa mo ni nai sékone ‘ona fesili
lea.

“E fa'apéfea ‘ona e alu?”

“ o

Ou te alu i le pasi?” Na tali ane ai.
“‘Ae a pe ‘a ‘e fa’atali se’i ‘uma la’'u fono o’'u
alu atu momoli ‘oe i Faleseu?” Na talosaga
ai le tamaloa.

“Pe tusa ‘ua ta se fia?” Na toe fesili ai Maria.

“‘E ‘umaile 3 i le afiafi! ‘Ua ‘e iloa le tonu, alu
i le fale o Visesio ma Fa’afetai e fa’atali mai
ai, e ‘uma loa le fono o'u alu atu ta 6.” Na
fa’atonu ane ai le tamaloa.

Na malie i ai Maria i lea tonu ‘ona oso lea i le
tama’i ta’avale ma aga’i atu i Falelua, le nu’u
‘olo’o iai le tausoga o lona tina. E taunu’u atu
le fafine o lalaga le ‘ietoga a Fa’afetai. Na
talanoa mo ni nai minute ‘ona alu lea i le
potu e fai sana malologa ma fa’atali ai lana
ta’avale. Na ta'oto le fafine i lona moega ma
mafaufau i lona to’alua, po ‘0 @ ana galuega
o fai. ‘Ua atili fafagu mai i lona mafaufau fatia
‘ua alu, ma aso leaga o le la mafutaga. ‘Ua
atili ‘atigti, pe ’'a loloto le asiasiga a lona
mafaufau i uiga so’ona fai o lona to’alua, ma
o le ala lea na ‘ave‘ese vave ai ia ma lona
‘aiga ma lé lava ai se mafutaga ma ona
matua. ‘Ua mautd fo'i lona manatu, o le mea
moni o ia ‘ua fa’aaunu’ua, ‘ona o le mata'u i

le ‘ati ma le lau ma le mu o le foaga. ‘Ua
‘avea le tauaso o lana va’ai i lona to’alua na
ia lé iloa ai le taimi na moe ai.

‘Ua lamalama fa'ai'u le fonotaga a
Niumamata ‘Auveleuli Faletuai ‘ona tofia lea
o ia e fa’'ai’'u le fono i se tatalo. Na talosaga
le tamaloa i le aofia se’i piilima lima,
moe’i'ini mata ‘ae se’i ona ta’ita’i'ina i latou i
se tatalo. E talafeauga le ‘amene o le tatalo
a Niumamata ‘ae tatagi loa ma lana telefoni.
E le’i autilo le tamaloa po ‘o le nimera ‘a ai.
Na te le’i mafaufauina fo'’i lana tali ‘ole’a fai.
Na’o na tapuni lava o le faitoto’a o le potu
fono, ‘o’omi le ki ‘ogatotonu o le telefoni tope
atu loa ma lana tali;

“Fa’atali mai o lea ‘ole’a ‘ou alu atu” O lana
tali vave lea ma lona manatu o Maria lea e
vili mai. Na tu fa’afuase’i le tamaloa ‘ua lé
mautonu, ‘ina ‘ua fa’alogo lelei, o le leo o
lona to’alua. Na meia o ia ‘ina ‘ua fesili lona
to’alua;

“Al’i, o ai ‘ea na e te talanoa i ai? O ai na e
te fai i ai e fa’atali mai o lea ‘ole’a e alu atu?”
‘Ua soso'o fesili a le fafine pei ‘ua
masalosalo.

‘Ua saofa’i lelei le ali’i i luga o le nofoa i
lumafale o le '0fisa ma tau fa’ato’ato’a le tata
o lona moa, ‘ona fa’ato’a tali mai ai lea;

“E leéai se isi 0 ‘'oe?” O lana tali lea.

Na tu’u lafoa’i mai le tala a lona to’alua. “E
le’i iai se ta tala na fai ‘a mea ‘ou te vili atu.
‘E te le’i fai mai fo'i ‘e te sau ‘e piki a’'u. Na
pau lau tala na fai mai i le taeao, e te alu i
lau fono. O la’u fa’alogo fo'i i le faiga o lau
tala, e ‘ese le tagata lea na e tali i ai. O ai
la?”

‘Ua mafaufau Niumamata ‘Auveleuli Faletuai
o lona to’alua e iai lona tomai fa’aldia, o lea
na ia manatu ai, e lé tatau ‘ona sesé sana
tali ma e le aoga fo’i ‘ona tautala ‘umi ‘aua e
tele ai fesili. ‘Ua ta ma tali atu.

“Se malie ia e léai se isi. O ‘oe. Na ‘ou
manatu e ‘uma loa la’'u fono ‘ona ‘ou alu atu
lea e piki ‘oe i lou 'Ofisa ta te o e fai le fa’atau
0 se mea’ai. O nanei ta te fia 0 ai i le fale o
Fa’amoana ma Alamai e fai le tala o le
fa’amasinoga o le suafa Tolotolouga i Vaiese
i le vaiaso fou. E sa’o ‘oe e le'i faia sa ta tala
i le taeao ‘a ‘o mata’'upu na na ‘ou mafaufau i
ai ‘a ‘o fa'agasolo taualumaga o le fono. O le
alale tonu?”

‘Ua malie le loto masalosalo o le fafine ma
‘ua talitonu ma le fa’amaoni i le tala a lona
to’alua. O lea na ia talanoa lelei loa i ai;

“Va’'ai ‘oe Niumamata ‘olo’o fai la matou
‘ova. ‘olo’o tau fa’a’'uma le tala o le tupe a
masina e lua talu ai, e ave i le fono a
fa’auluuluga o vaega ‘ese’ese o le
Matagaluega.”

Na fesili le tamaloa pei e masalosalo.
“O le a le taimi e ‘uma ai na ‘ova?”

‘O le 8 naneiile po. E manaia lou alu e fai le
fa’atau ‘ona fa’atonu lea o tamaiti e fai se
mea’ai lelei, ‘ona ‘e sauleape ‘atale8tadi
le fale o Fa’amoana ma lona to’alua e
talanoa ai. E a lena tonu?”

‘Ua malie ‘ato’atoa le tamaloa i fuafuaga a
lona to’alua ma ‘ua talafeauga ma lana
polokalame na fai ia Maria, o lea na ia toe
fa’apea atu ai i lona to’alua;

““Ua manaia tele lau tonu lena. Tofa.”

Na oso le tamaloa i lana ta’avale ‘ona autilo
lea i lana uati, ‘ua ‘afa le fa, o lea na alu ai
loa i le fale sui ona lavalava. E |éai se tala na
fai i tamaiti, na’o na ‘uma lava ‘ona sui oso
loa i le ta’avale ma alu loa. Na taunu’u le
tamaloa i le fale o iai Maria ‘ua lima minute e
te’a ai le lima. Na fa’a’é’é le pu o le ta’avale
‘ona fa’amavae lea o Maria i le ulugali’i ‘ae

savali mai i le ‘auala. Na oso Maria i totonu o
le ta’avale ‘ona 0 loa lea.

O le mamao o Faleseu pe tusa o le 1tlla e
alu ai, ‘ae pei e selo i le va’ai ‘a le tamaloa.
O se afiafi to’amalie ma le mald o lona ‘ea, e
fa’aoso ma’alili ma fa’atupu lagona. Na alu le
ta’avale ‘ona tago lea o le tamaloa i lana
faguvai, tatala ma inu, sui le kia, ‘ona fesili
lea;

“Maria o le a lau fuafuaga lena ‘ua iai?”

E léai se tali a Maria na’o le nofo ma pulato’a
i luma pei ‘olo’'o tafao lona fai'ai i se
‘ogasami mamao. Na toe polili le isi fesili a le
tamaloa;

“O ai ‘ea lena ‘e te mafaufau i ai? Na ‘e fai
mai fo’i ‘ua ‘uma ‘oe ma lou to’alua ‘a ‘o lena
‘ua e valea i ai ‘a ‘o lea ‘ou te talanoa atu.”

Na ‘ata Maria ‘ona tali atu lea i le tamaloa.

“Va’ai ‘'oe Niumamata, o le popole e tupu ai
le maasiasi. ‘Ou te le’'o mafaufau i lena
tamaloa. O lea ou te mafaufau i le aso ma le
taimi lea ‘ua tu’u ai le ma va’a. Va'ai ‘oe o le
Aso Faraile o le vaiaso fou ma te 6 ai ma lo’'u
tina i Niu Sila. ‘Afai ‘ae fa’aolatia i Niu Sila e
tasi le vaiaso ‘ou te malolo ai e fa’a’atoa ai le

fa vaiaso o la’u livi...” Na fesili le tamaloa ‘ae
le’i ‘uma le fa’amatalaga a le fafine.

“‘Aised la e te Ié alu ai e tu'u i tua le lua
malaga?”

Na tali Maria;

“E l1é mafai, e tdtumu va’a i le vaiaso lea ma
e telé le tupe e toe totogi. ‘Ou te fia fai atu ia
te ‘oe le mea lea.

“E mafai ‘ona e alu atu i le vaiaso lea i Niu
Sila?”

Na ta i tua e le tamaloa le ta’avale ‘ona o le
‘aumatua ma lana toloa’i na kolosi ane i le
‘auala, ‘ona toe fesili lea;

“Sei toe fai mai a lau fesili. O le a fo'i lou
mana’o?”

“‘Niumamata, o ‘upu tuusa’o, e mafai ‘ona ‘e
alu atu i le vaiaso lea i Niu Sila?”

Na maéafaufau le tamaloa ’i ni nai minute,
autilo i le fa’ata i ‘autafa po ‘o iloa atu se
ta’avale o mulimuli atu, ‘a ‘o lona mafaufau
‘ua fa’ata’amilo solo. O le maua o lana tonu
na tali atu ai ia Maria;

“Maria ‘ou te iloa ‘olo’o e sa’ilia pe moni lo’u
alofa ia te ‘oe, fua i lou fai mai fa'apena. ‘Ua
pei lava lou fai mai ‘ou te alu atu i Niu Sila e
2 tala le pasese. Se’i o'u alu muamua e
fa’atau a'u atigifagu pe maua so’u pasese...”

O le tala tausua lea a Niumamata ‘ae ‘ua
‘amata ‘ona to’atama’i le fafine. ‘Ua lé
tautala, ‘ua pad lana pupula. ‘Ua tago atu le
tamaloa, ‘eu i lona limatusi le ‘6’0 o Maria,
‘ona mimigi lea ma tau ‘ata. Na toe alo lelei
lea i lana foeuli ‘ona fai atu lea.

“Maria ‘ua lé masino lo’u alofa ia te ‘oe, ‘ae
fa'apénei, 0 mai ‘ind muamua ma lou tina,
‘ole’a ‘ou alu atu i le vaiaso fou, ‘ou te &
ta’'ua i se isi la’'u malaga. E manaia pe ‘a
totogi se Faletalimaldo ‘ou te nofo ai i lena
vaiaso ‘ona ‘ou toe fo’i mai ai lea. E 3, ‘e a
lena tonu?”

O]

Na luelue le ulu o Maria ma laumata fiafia
‘ua talia lona mana’o. E leai fo’i sona loto
masalosalo i fuafuaga a le tamaloa. Na tu le
ta’avale pe toe tolu fale taunu’u i le fale o
Maria, pe tusa ‘ua ‘afa le ono ma ‘ua ‘amata
‘ona pogisa, ‘ona 0so lea o le fafine i lalo ma
fa'atofa mai ia Niumamata, ‘ae liliu le ta’avale
ma toe fo'i. Na savali Maria i le fale, o le
tagapepa falaoa i lona lima tauagavale ma
lana ‘ato ta’ita’i ‘olo’o ‘ula i lona tau’au
taumatau. Na’o na saofa’i lava o Maria i lalo

fa’amatala loa ma le fuafuaga o le Ia malaga.
Olevaa,oleluaile vaveao o le Aso Sa. E
le’i talia e Maria le anoano o mau fesili na
la’u ane pau lana tala o le ulugali’i latou te
masani i Niu Sila lea na momoli maia o ia. O
le ‘'uma o le mea’aipetusaoletaole9ile
po na alu ai loa Maria i le potu, oso i le
moega ma moe loa.

Na malaga Maria ma lona tina i le po o le
Aso S3, ma e taunu’u atu e le’o iai lona
to’alua o loapo. ‘Ua fa’amatala ane e tamaiti
‘ua alu i le isi motu o le atunu’u i lana
galuega fou, o le tufatufaina o ‘a’ano o manu
fasi, ‘ae mulimuli ane, ‘ua sosola ma le fafine
Maori o Janet Tamatu’a. E ta’ilua masina o
alu ma fo'i ane, ‘ae le’o popole i ai Maria
‘aud ‘ua faufautane ia Niumamata ‘Auveleuli
Faletuai.

O le Aso Gafua o le vaiaso lava lea na fono
ai le nu’u o Faleseu, le pa’ia maualuga i le
afio o le Ao, lau afioga Fulu’'ula Moemanaia
Lelei ma Usoali’i. Alalata’i Fale’'upolu Tofia
ma ‘upu i To’oto’o o Alaotagataola, o le Aso
Gafua masani a le pulenu’u. ‘Ua potopoto
matai i o latou pou, o tamalii i le matuatala
ma tulafale i pou o lauga ma le ‘aumaga i
tuafale i le lufilufiga o taumafa ma le tanoa
mo le ‘ava taeao. Na iloa loa e le pulenu’u
‘ua ‘atoa matai o le nu’'u ‘amata loa lana
fa’atdlima ‘ona lafo lea i le talaluma mo le

latou fa’atau. ‘Ua ‘ave’ave suaga a le
va'atele ‘ua tasi le fa’afitiga o ‘aleaga o le
tofa Ivituasivi Nofolelei Fa’atai na lauga. ‘Ua
mae’a le agatonu ‘ona fetalai lea o le
pulenu’u le to6fa Manuolevaveao Valusaga e
uiga i mata’'upu mo le fono;

“Ua fa’amalo fa’afetai i lo tatou nu’u. ‘Ua
mae’a ‘ona totd le niu i le tua’oi e sa ai le va
tapuia o le tagata ma le Mataisau Foafoa. O
aso fa’'apénei e tu'ufesili ai le t6fa i ‘Aiga ma
le fa’adtaga i fale’'upolu po ‘o fa’apéfea le
nu’'u. O le mea lea, e lelei le nofoilo o le sa o
Fiamé ma fa’afofoga lo tatou nu’u i mata’'upu
na o’o mai ia te a'u. ‘Olo’o manuia lo tatou
nu’'u mai mauga tetele se’ia pa’ia mauga iti,
‘ae peita’i ‘ua tagi’'l’l le agaga ‘ona o le
to’atlga ‘ua tdla’i mai. O le mata’'upu e uiga i
le ‘aulotu a le Ekalesia Fa’alapotopotoga a
Keriso Manumalo Aoao. O le Aso To’ona’i na
te’a nei na maua ai i agiga a le matagi lafoga
mataga a le tofa Niumamata ‘Auveleuli
Faletuai aga’i i le Faife’au, le susuga
Olaivavega Filipi. O lea fo'i na maua, o le
Aso Sa na lauga ai le Faife’au, ‘ae taofi e
Niumamata ‘Auveleuli Faletuai ma lalau ai le
‘aitupe o le Faife’au. Lo tatou nu’'u o le
mata’upu lena e liliu i ai le tofa ma le Gtaga,
ne’i ‘avea le lagomate e tasi e afaina ai le
nanamu o le fagu’u. Manuia lo tatou nu’u.”

‘Ua taufai lafo le fa’amalo i le tofi ma ‘ua
luelue le ulu o le matai latou ma mafaufau
loloto i le matd’'upu ‘ua fola manino i
lumamea.

‘Ua se’e i luma le tofa Fulusega Fuia ‘ona
tale talua lea ma fetalai;

“Ua fa’amalo fetalai i lau tofa i le tofi mo le
mata’'upu ‘ua folasia i lumamea. O lea ‘ua
maua atu le ‘@’ano o le matd’upu. O aso
fa'apénei e |€ fematea'’ia le tofa ma le Gtaga.
‘Aisea? O ‘av’auna a le Atua e fa’atilo
laumea i ai le puipuiga a Faleseu. Le pa’ia i
le Ao ma lo tatou fale’'upolu, e tuga le
mata’upu. O Alaotagataola e malu ai feoi o le
Atua, ‘a ‘o a nei lafoga. Talofa. ‘Ou te ta’utino
atu ma le fa’amaoni fai le sala. O lena se
vaivaiga.”

“Ua fa’amalo fetalai...” O le ‘alaga lea a le
maota. ‘Ua noga mo ni nai minute ‘ona
fetalai lea o le tofa Va’ava’alua Galua.

‘Le pa’ia e ma le mamalu o le tatou nu'u...
‘ua oia le vao i Fagalele. Talofa i ‘au’auna a
le Atua ‘ua |Ié malu i lo tatou nu’u. O ai ‘a tua
i ai loimata maligi o le faife’au? Talofa ia
Niumamata ‘Auveleuli Faletuai i le
moemoenoa ma le laufa lé ‘aina... ta’'ino’ino.
O le mea lea lo tatou nu'u o lena ‘ua ta'oto
‘aulape a le nu'’u, lea e tatanu i Alaotagataola

nei. Selau ‘aumatua ma le mata selau le
sala...o nei lava...a léai...mu le foaga. O lo’'u
taofi lena, manuia lo tatou nu’u.”

‘Ua so’o le talaluma o le finagalo lava e tasi
‘ona ‘a@’ami lea o le t6fa i ‘Aiga, ‘ona pa’l lea
o le saunoaga a le Ao, le afioga Fulu’ula
Moemanaia Lelei, ‘ua ivasefululima ona
tausaga;

“Ua fa’amalo fetalai i lo ‘outou talaluma. ‘Ua
se togi le seu na lagatila ‘ua fa’apulou le
tualima ‘ua fa’amalo le fai o le faiva. O la
‘outou puipuiga fale’'upolu e malu ai Tapa’au
ia... € malu ai le Ao...e malu ai ‘Au’auna
Sisina a le Atua ‘olo’o fa’atuna pa’ulia i lo
tatou nu’u...’a’o le a lenei? Talofa ‘ua lé siva
laumalili. ‘Ua ‘o’'ona lenei ipu ‘ua tatou inu.
‘Ua |é a@ea le pou nai Salepoua’e. ‘Ua
ogaoga ma matuitui le ta. Lo tatou nu'u o ai
‘a toe malu ai le Faife’au, ‘ua masua le
ma’ema’e o lo ‘outou fale’upolu? O ai ‘a toe
malu ai le Faife’au o Niumamata ‘Auveleuli
Faletuai o le matai fai'upu o Faleseu. O le
mea lea, ta’atia le sala i le aso, ‘ae a’ami le
tulafale ia Niumamata ‘Auveleuli Faletuai e
maliu mai ‘olo’o taliga lo tatou nu’u. E lé fia
malaia fanau a Faleseu. ‘ole’a tatala le ‘ie o
‘au’afa ‘olo’o leo ai le maota i Taeaoafiafi. O
le pulou o le ola. Tatou fa’asifo i le ‘au’auna
a le Atua. O |lo’'u manatu lena, manuia lo
tatou nu'u.”

‘Ua sad le maota. E sa’o lava ‘upu a le
atunu’u, e ‘aumai lava le talo matua, e to’a ai
le moa. E Ié faigofie ‘ona tatala le tofa, ‘a ‘o
mata’'upu fa'apénei e iloa ai tamali’i fainu’u
lelei.

‘Ua td i luga le pulenu’u ma matai e to’alua o
Leleimanaia Fa’atauemu ma Filifilimotu
Va’aimamao ma savavali aga’i le laoa o
Niumamata ‘Auveleuli Faletuai. E taunu’u atu
‘ae 0so loa le tamaloa i lana ta’avale ‘ole’a
alu i Apia. ‘Ua tu le pulenu’u ma vala’au atu;

“Lau tofa Niumamata ‘Auveleuli Faletuai,
‘olo’o taliga mai lo tatou nu'’u ia te ‘oe.”

‘Ua taofi le ta’avale a le tamaloa ‘ona vala’au
mai lea i le pulenu’u ma le leo tele.

“ Maguolevaveao o le a le mea ‘ua kupu?”
‘Ua tali atu le pulenuu.

‘O le tofa i le Ao ma le fanoga i lo tatou
fale’upolu, e te maliu atu se’i talanoaina le
mata’upu e uiga i lau tofa ma le Faife’au.” O
le tali lea a le pulenu’u.

‘Ua 101G le ulu o le taméaloa ma toe fesili mai i
le pulenu’u.

“‘Maguolevaveao e ke malamalama o ai e
aga le gu’'u? Se’i kali mai. ‘Ole’a fa’aoso aku
a ‘oe ma ‘e o0so, ‘ae lé se'i iloilo muamua le
maka’upu. O ai le makai valea lega na fai
mai e ‘a’ami aku a'u. O ai ga ke fa’ake’a le

suafa Giumamaka ma le guu? O ‘e
malamalama i le mea lega?”

‘Ua fa’a’i'mt pa’u o le ta’avale a le tamaloa ma
alu i le ‘atoa. ‘Ua taofi fa’afuase’i, ‘ua tau lé
iloa atu le ta’avale i le pefu o le ‘auala,
solomuli ma afe i le laoa ‘olo’o potopoto ai le
nu’'u. ‘Ua oso i fafo ma savali mai i totonu o
le fale ma foliga pat ma le saua. ‘Ua nofo i le
pou ‘ona fesili lea ma le leo tele.

“O ai le makai valea lea e maga’o e fa’ake’a
a'u ma le gu’u? O le a la'u agasala? ‘la
‘oukou iloa lelei, o le Giumamaka lea e
kaukala aku. O ia e aga le gu’u. ‘Afai kou ke
€ malamalama, alu le makai e va’ai le mea e
‘@’ai ai loga ko’alua ma laga fagau...”

‘Ua nofonofo ifo le pulenu’u ma mataina 6 e
momoli le savali ‘ae ‘ua atili ai le mamafa o
le sausau a le tamaloa. O Fulusega Fuia ‘ua
lé mafai ‘ona taofi lona ita, ‘aua fo’i o le
tamaloa atamai. ‘Ua si’i lona leo ma vala’au
atu ia Niumamata.

“Ali’i ‘aua e ke fa’amaualuga. E le’o sou gu’u.
E sa ‘oga e kaukala i le mea lega. ‘Aua e ke

|é mafaufau. Saugi e fai le sala. A [éai mu le
foaga...”

‘Ua td i luga Niumamata ‘Auveleuli Faletuai
ma savali mai i lana ta’avale ma valo atu, ‘a
‘o laulaututi pea le ‘aumaga e ui ‘olo’o
tanumia i o latou loto lagona o le ita ma le
maasiasi. ‘Ua oso le tamaloa i lana ta’avale
ma toe vala’au maiile nu'u;

“Kakou ke fekaui i le fa’amasigoga...”
Na tali atu i ai Fulusega Fuia.
“‘Isal”

E alu ‘ese atu le tamaloa ‘a ‘o nonofo ma le
mafatia le nu'u. O le tama matua ia
Osoifa’amalama ‘Autasi, o le to’oto’'o o le
manino, na se’e i luma ma fetalai.

“‘la le pa’ia maualuga o lo tatou nu'u, i le
afio o lau afioga i le Ao, lau Afioga Fulu’ula
Moemanaia Lelei ma Usoalii. Alalata’i
Fale’upolu Tofia ma le mamalu i To’oto’o o
Alaotagataola. Talofa i le tofa ‘ua fa’atasina
ma le fa’autaga ‘ua afe tualaina ‘ona o le
fa’amaualuga ma le fa’asausili. O lea ‘uva tuta
i pologa le igoaipu a le tamaloa ‘a ‘o agi le
tud’oloa. O la’u tatalo ‘ia ‘aua ne’i afaina le
tofa pe fuatia le Gtaga. O aso fa’apénei e iloa
ai le tautai matapalapala, ‘a ‘o le agaga o le

‘av’auna ‘ia moe le toa, se’i o tatou talia
malama o le taeao fou. O le talanoa atu lea.”

‘Ua noga le maota ma ‘ua léai se isi e toe
pisa. Na'o le punou o le matai ia ma
mafaufau I leoa, ‘a ‘o taula’i pea le va’ai a le
‘aumaga ‘aua o ‘imoa o faleo’o e gase i
faletele. ‘Ua se’e i luma le tofa Fulusega
Fuia, o ia lea o le tama matua ‘ua ave i ai le
fa’amuamua a le nu'u, ‘aemaise i le va i fale
ma le va i fafo o le nu'u, ‘aua o le to’oto’o
‘olo’o iai le lauga, e I1é maluegdfie i taimi o le
‘a’ava. ‘Ua feula i fafo le asu o lana utufaga
‘ona tu’u lea o le muli tapa’a i le talefulefu ma
fetalai;

“O lea ‘ua mautt atu le vai ‘avea ma le lautl
le putea. ‘Ua logo ‘i logo ‘a le vagana fetalai.
E momoli atu ai le fa’afetai i lau t6fa Oso. ‘Ua
sosola fo’'i manatu ma ‘ua foliga mai ‘ua
tauvale le mafua o pua nai Aganoa. O lea
‘ua fa’asolo ‘ina siva le la i atumauga ‘ona
‘ite ai lea o le fa’adtaga ‘ua fua i tatou e
Niumamata ‘Auveleuli Faletuai i le fua
fa’atautau. Le pa’ia i Aiga ma lo tatou nu'u,
‘ia moe le toa, se’ia aulia le Aso To'ona’i o le
vaiaso fou, ‘ona toe velevele lea o le tupua
ma se’i fesili i tu’'ugamau. O lenei e tatanu i
Alaotagataola ‘upu o le fa’avae o le nu’u. O
lo’'u taofi lena...”

‘Ua taufai lafo le fa’amalo a le nu'u ‘ona
‘autasi lea ‘ole’a tolop0 le fonotaga a le nu'u
mo le vaiaso fou, a ‘ua oli mai le ‘aumaga
ma le taumafataga. Na mae’a le
taumafataga a le nu’u ‘ona ta’ape lea.

O le po lava lea na vili mai ai Maria ma ta’u
mai ai ia Niumamata o le va'a o le 2 i le
vaveao o le Aso Lua e alu atu ai. O le taimi
lea na alu ai Niumamata tapena lana ‘ato.
‘Ua fou lea taeao i le tamaloa, ‘ua fai mea
sagisagi, na’o na ala ane lava ta’ele, oso loa
i lana ta’avale ma alu. ‘Ua aga’i atu i le 'ofisa
ma fa’a’'uma ana galuega o le vaiaso. E |€ai
fo'i se isi o le 'aiga o malamalama i fuafuaga
a le tamaloa, e 0'o i lona to’alua ma lana
fanau.

Oletaoleluaile aoauli na oso ai i le
ta’avale ma alu loa i le fale. E taunu’u atu ‘ae
oso loa le fafine faigaluega i le ta’avale
la’upasese ma vala’au mai ia Niumamata e
alu i le 'Ofisa o Fiailoa e ‘aumai le tupe e fai
ai le fa’atau. Na'o na taunu’u lava o le
tamaloa, td’ele ma sauni mo lana malaga.
‘Ua tui lona ‘ofuvae vae ‘u’'umi uliuli ma lona
‘ofutino ‘élei lanumoana ‘ona oso lea i lana
ta’avale ma alu loa. ‘Ua afe le ta’avale i le
fale o lana uo6 o Uliuli Valavala ma talanoa ai.
E tusa o le 6 i le afiafi na feosofi ai loa i le
ta’avale ma 0 i le faletalimalo o Lagilelei ma
Moana ma inu ai a la fagu. ‘Ua malie le

talanoaga ‘aua ‘ua ‘uma le ta’itolu ma ‘ua
agaliatuilefamalelima.Oletaoleivaile
po na Omai ai loa i le malaeva’alele ma tu'u
ai loa Niumamata ‘Auveleuli Faletuai ‘ae alu
Uliuli Valavala i le ta’avale ma le fa’atonuga
e tasi le vaiaso o le malaga ma o ia fo'i e toe
sau e fa’'atali ia. E alu le ta’avale a Uliuli
Valavala ‘ae savali Niumamata ‘Auveleuli
Faletuai i le vaega e fua ai ‘ato a tagata
malaga ‘ona fua lea o lana ‘ato ma fa’atumu
‘Uma ana pepa malaga, ‘ona savali lea i le
vaega e totogi ai lafoga. O le mae’a ‘ona
siaki ‘uma o ona pepa malaga ‘ona savali lea
i le fasitepu aga’i i luga ‘olo’o iai le fale’oloa,
fa’atau ai lana ipu kofe ma le sanuisi.

‘Ua mafaufau le tamaloa i lona nu'u o
Faleseu ma le fa’ai’'uga e fa’ate’a ia ‘ona o le
faife’au. O lona manatu maumaututd e fo’i
mai loa fa’aulu lana talosaga i le 'Ofisa o
Fa’amasinoga e fa’amaonia ai o le suafa
Niumamata o le Tapunu’u o Faleseu ma e
|éai se matai e mafai ‘ona ia ‘ave’esea pe
fa’ate’a se Tapunu’u mai le faiganu’u a
Faleseu. ‘Ua mafaufau i ana malaga e
masani ‘ona alu ai, o le fale lava o ‘Auveleuli
Fa'ala ma lona to’alua o Tauvai ma le la
fanau e fa'amautd ai, ‘a ‘o lea ‘ole’a latou lé
iloa lana alu atu. ‘Ua te'’i le tamaloa i ona
mafaufauga ‘ae vala’au mai loa le teine leo
malie mai le masini fa’aleotele leo.

“Mo i latou ‘uma ‘olo’o ‘Umia pepa malaga o
le faigamalaga 916 a le Air NZ mo Faleolo i
Aukilani i Niu Sila, gasolo atu loa i le faitoto’a
mo le siakiina mulimuli o a ‘outou pepa
malaga ma aga’i atu i le va’alele. Fa’afetai”

‘Ua tu i luga le tamaloa ‘ula lana ‘ato ‘ona
savali lea i le faitoto’a e pei ‘ona fa’atonuina,
siaki ona pepa malaga ma savali loa i le
va'alele. O le pepa nofoa numera 10A sa
nofo ai, e lata i le fa'lamalama. ‘Ua saofa’i
Niumamata ‘Auveleuli Faletuai ma autilo atu
i laufanua lanulauava o Samoa i ona
atumauga ma le gataifale lafulemd. ‘Ua
mafaufau i lona nu’u, ‘ona tauaso lea o lana
va’'ai, ‘aud e |é toe fia va’ai i Faleseu ma le
fia fa’alogo i le fiapoto o Fulusega Fuia, na
tali atu ia te ia. ‘Ua mafaufau i lona to’alua
ma lana fanau e to’atele ma fanau a lana
fanau, e manava atu loa taufetuli ane,
‘aemaise lava le fanau a ‘Ana, ‘ona maligi
lea o0 ona loimata ‘aua e moni lava o pa’aga i
aso ‘uma, ‘a ‘o le to’alua ma le fanau a le
tagata e tua i ai lona vaivai mai galuega o le
aso. O lona uiga la ‘ua misia e Niumamata la
latou mafutaga lelei ‘ona o le tu’inanau. ‘Ua
|éai fo’i sana mea e toe mafai ‘aua o lea ‘ua
saofa’i i le nofoa o le va’'alele. O lona uiga
‘ua taunu’u ana fuafuaga ‘uma e faia ma le
mautinoa. ‘Ua ola le va’a ma ‘ua Iéai se mea
e toe lagona i le Q0 tetele, ‘ua aga'’i atu i le
nofoaga e sauni ai mo le lele ‘ese. ‘Ua ta’avili

saoasaoa pe’ape’a o le va’a ma alu loa i le
‘atoa pe tusa o le 1000 maila le saoasaoa
ma lele loa aga'i i sisifo.

O le aso ‘atoa e le’i malolé Maria ‘ua na’o le
fai ma va’ai i le uati pe ‘ua tai lalata i le taimi
e alu ai i le malaeva’alele. ‘Ua fou lea taeao
‘ua na’o le teuteu foga ma fa’amaliuliu i luma
o le fa’ata. O si ana tama o Tele’a fa'ato’a
lima ona tausaga na’o le pulapula vale lava o
ona mata i aga a lona tina. ‘Ua savali mai
Maria sasae ‘ese le ata o loapo ‘olo’o pipi’i i
le potumoe ‘ona ta’oto lea i lona moega ma
mafaufau loloto. O loapo o lona to’alua
fa’aipoipo, ‘ua punitia ai le lagi i lana va’ai. O
lenei ‘ua la valavala ‘ua Ié toe va’ai le isi i le
isi, na’o na telefoni mai ‘ae le’o iloa po ‘o fea
tonu o iai lona mafaufau. O lona uiga ‘ua lé
toe iai fo'i se aia fa’atane a loapo ia te ia. O
lona uiga o ia o le teine muli e le'i fai ‘aiga, e
ui ‘va iai lana fanau. ‘Ua fa’agalegale moe
Maria ‘ae tatagi loa lana telefoni. Na pei o le
pe’ape’a le nofo a’e i luga ma tali.

“Hello. Talofa, o Maria lea”
“Talofa lava. O loapo”
‘Ua 101G le ulu o Maria ma mapusela,

“*Oi o le a le mea ‘ua tupu ‘ua e vili mai ai?”
O le fesili lea a Maria.

“ o«

loe Maria ‘ua ‘ou lagona le salamd. ‘Ua ou
fia fo'i atu i lo ta ‘aiga...’Ua alu lenei vaiaso o
o’'u taumafai atu, ‘ae fa’auliulitd lava lou
finagalo.”

E le’i ‘uma le tali a le tamaloa ‘ae fa’apea atu
Maria.

“Fa’atali 1a’ia loapo. ‘Ua leai se alava'a mo
lou sa. Na ‘ou fai atu fo'i ‘a teva loa le
mafaufau, e faigata ‘ona fa’atonu se tagata
‘ua fa’alumaina e le masiasi. ‘Ou te ta'u atu
ia te ‘oe, o 3'u ‘ua fai le to’alua. ‘Ua ‘uma
ta’'ua. Tofa”

Na pau ia o ‘upu a Maria ma tapé le telefoni,
‘ona tu’u lea i lalo ma toe oso i le moega ma
ta’oto. ‘Ua fiu Makuisa e vili na’o le tali mai e
le masini. ‘Ua saisai e Satani le loto tiga o le
tamaloa ‘ona o le fa’ananau i lana pele. ‘Ua
tagi masisu le tamaloa ‘ona o le ma ma le
ita. ‘Ua savali i le potu t6 mai le fana ‘ona
afisi lea i lona fatafata ma tagi fa’ataio. ‘Ua lé
toe aoga o ia. ‘Ua sili ai lona oti. ‘Ua tatala le
faitoto’a ‘ona oso lea i lana ta’avale ma alu
loa. O lona manatu e sili ai lona oti i lima o
lona to’alua fa’aipoipo ‘ina ‘ia taunu’u lana
tautoga i le aso o le la fa'aipoipoga e oti i
ona lima. E 10 Ttdla e sau ai le ta’avale mai
le nofoaga ‘olo’o iai loapo aga’i le fale o
Maria.

E taunu’u mai loapo e |€ai se isi 0 i le fale
‘ona sauni lea ‘ole’a toe fo'i ‘ae tatagi loa
lana telefoni. ‘Ua ‘a@’apa atu ‘o’omi le ki ‘ona
tali lea;

“Hello. O ai lea?”

“loapo o Falani...’'ua ‘ou vili atu ia te ‘oe...o
lou to’alua o Maria lea e 6 mai i inei ma le isi
tamaloa i lo matou faletalimalo. E iai se mea
‘ua tupu?”

‘Ua mapusela ma ’atigu loapo ma ‘ua atili ai
le puna malosi o lona toto. O Falani o lana
ud mamae e leoleopd i le faletalimalo o le
fafine Saina o Mishi Kawasaki. ‘Ua liliu le
ta’avale a le tamaloa ma aga’i sa’o atu i le
faletalimalo. Se mea ‘ina leaga o le ola
to’ilalo i le va’aiga o mata. ‘Ua |é aoga aso e
tele o le la mafutaga. ‘Ua mafaufau le
tamaloa i lona to’alua ‘ua tauaso lana va’ai
‘ona o le tafelauga’o o ona loimata. ‘Ua
mafaufau o le tagata moni lea na fa'alala atu
e Maria i le toe taimi na la talanoa ai. ‘Ua ‘u’u
limalua e loapo le tama’i fana ‘ona tu'u lea i
lona muaulu ma moe’i'ini ma tagi. ‘Ua toe
pupula ona mata ma mafaufau. E sili ‘ona
mu’ai fano lenei tagata ‘ona feoti fa’atasi ai
lea ma Maria lona to’alua fa’aipoipo. ‘Ua
soso’o le manava a le tamaloa ma
mapusela, ‘ona tago atu lea i le tama’ifana,

sulu i le taga o lona ofuvae, pulupulu ma le
palanikeke ‘ena’ena ‘ona savali loa lea i le
faletalimalo.

‘Ua fa’afeiloa’i ia e lana ud o Falani ma ta'u
ane ai e Falani o le potu numela 14 i le
fogafale tolu ‘olo’o iai Maria ma le tamaloa. E
le’'o mafaufauina e Falani se gaoioiga a
loapo ‘ole’a fai. ‘Ua tago i lana ‘ato tupe t0
ane le 150 tala ma tu’u atu i le teine 'ofisa,
‘ona fa’asino lea o ia i le potu numera 16, a
‘ua savali mai Falani aga’i i fafo ma tutu lana
utufaga.

‘Ua savali loapo aga’i le potu na fa’asino ia i
ai ma tatala ‘ona tapuni lea. ‘Ua saofa’i i le
moega ‘ona fuafua tatau lea o lana gaoioiga
‘ole’a fai. ‘Ua pada le fale ‘ai ‘ona o le malala
o le vaveao. Na’'o moli felanulanua’i o le
‘auala ‘olo’o iloa atu. ‘Ua sulu le fana i le
taga o lona palanikeke ‘ena’ena ‘ona tatala
lea o le faitoto’a o lona potu ‘ae savali i fafo.
‘Ua taunu’u atu i le potu numera 14, ua
tuitv’i ma tu'itu’i. ‘Ua nofo tata ane i luga
Maria sulu ‘ac’ao le ‘ie’afu ‘ona savali mai
lea tatala le faitoto’a ma lona manatu o le
teine o le 'ofisa. Na'o le matala lava o le
faitoto’a, ato ‘ese e loapo Maria mai le
faitoto’a, ‘ae ta’i le fana ia Niumamata
‘Auveleuli Faletuai ‘olo’o nofo telenoa a'e i
luga ma pa loa. Na toe pa, ‘a ‘o Maria ‘ua alu

i le ‘atoa aga’i le fasitepu i fafo ma ‘e’é, ‘a ‘o
tuli tatao atu e loapo ma vala’au atu.

“Hei fa’akali mai...’ole’a fasioki ‘oe...Fa’akali

mail...

‘Ua tau fai fe’ei ‘'uma sailini o le faletalimalo.
E talafeauga le tatala ane o le faitoto’a o le
potu o le tamaloa Saina ‘ae se’e loa loapo
‘ua lavea i le solovae i le faitoto’a ma sulu
atu ai aga’i i luma ma pa’do fad i lalo ‘ae
mamulu ‘ese le tama’i fana. O ‘ina na sefe ai
le ola o Maria.

‘Ua laga i fafo malo sa momoe, o papalagi,
meauli ma tagata mai isi atunu’u po ‘o le a le
mea ‘ua tupu, ‘ae taunu’u atu loa ma leoleo,
fa’apea ma le 'ofisa o le tineimi ‘ua leoleoa
ai le vaveao i sailini leotetele o ta’avale.

‘Ua |’o e ta’avale a leoleo ‘olo’'o fe’emoa’i
moIT ma sailini leo tetele le faletalimalo ‘atoa,
‘ona taufetuli atu lea i fafo o leoleo ma latou
fana ma aga’i totonu o le fale. E le’i ‘'umi ‘ae
va'ai atu ‘ua ta'’ita’i mai e leoleo le ali'i o
Makuisa, ‘olo’o tu’'u ona lima e lua i tua ma
loka e le filifili ma fa’aoso i totonu o le
ta’avale a leoleo. ‘Ua taunu’u atu fo'i le
ta’avale a le falema’i ma taufetuli atu foma’'i i
totonu o le fale, ‘ae toso le lipine mimu
samasama e taofia ai tagata ma le ‘au
pu’eata ma nusipepa ‘ua tumutumu atu. ‘Ua

|é mautonu le anoano o tagata ‘olo’o tumu i
lea vaega o le atunu’u. ‘Ua alu ‘ese le
ta’avale a leoleo ‘olo’o iai loapo ‘ae toso mai
i fafo e le kololi le tino maliu o Niumamata
‘Auveleuli Faletuai, ‘olo’o fa’apllou mai ‘ie
papa’e ‘a ‘o Maria ‘olo’o tagi masust ma
fa’audbud mai e le leoleo ‘ofu savili. ‘Ua aga’i
atu i le falema’i ma ‘ua maua e le anoano o

tagata le ‘au o le paipa.

‘Ua salalau i le ‘ea tala o lenei fa’alavelave
mata’utia. ‘Ua léai fo’i se vaipanoa o le nu'u
o Faleseu e le'i 0o atu i ai lenei tala
fa’anoanoa ‘ua fa’ate’ia ai le nu'u, ‘a ‘o lenei
e ta’oto le mata’upu e fa’atatau i lenei tula o
le nu’'u ma le faife’au. ‘Ua na’o loimata o le
fa’avauvau. O Fiailoa ma lana fanau ‘ua lé
mautonu, ‘aud e léai ma se isi o i latou e
talitonu e tupu lenei mea. O fa'amoemoega
ma fuafuaga mo le lumana’i manuia o lo
latou ‘aiga na mafaufauina, ‘a ‘o lenei ‘ua oti.
‘Ua léai se aoga.

O le aso na taunu’'u mai ai le tino maliu o
Niumamata ‘Auveleuli Faletuai na
fa’atumulia le nu’u ‘atoa ma le itimalo. ‘Ua
sii mai paolo ma gafa, o ud ma
‘aumeamamae ma le ‘aiga potopoto. O le
aso o le falelauasiga na'o loimata maligi
taimi o molimau, ‘aemaise le molimau a le
faife’au. ‘Ua aga'’i atu i ona toe sauniga i le
tu'ugamau ‘ona tdla’i lea o le faife’au, le

susuga Olaivavega Filipi ma ona loimata ‘ua
|é matd, ‘ona ‘alaga lea ma le leo tele,

“Lo’'u nu’u e, ‘ia ‘outou alolofa fa’lamagalo ni
‘aleu o le ‘av’auna nei. ‘la ‘avea lenei
fa’alavelave e maua ai le fealofaniga o ‘aiga,
nu'u ma le 'ekalésia, ‘aua pei lava ‘ona ‘ou
fai atu, lo tatou nu’u e, ‘olo’o iai pea Satani
i lou fanua, fa’amolemole tuli ‘ese, ne’i
saisai ia te ‘oe.”

‘Ua tu'u ifo le tino maliu o Niumamata
‘Auveleuli Faletuai i le tu’'ugamau ‘ona toe
‘alaga lea o le faife’au.

“O ‘oe o le lefulefu e te toe fo'i i le lefulefu.
Manuia lau malaga tama. Tatou Tatalo. ‘la
tumau mai pea ia i matou ‘uma le manuia ma
le fllemd o ‘oe le Atua le Tama, le Atua le Alo
ma le Atua le Agaga Pa’ia. Mafuta fa’atasi
ma i matou nei se’ia oo i le fa’avavau,
fa’avavau lava. ‘Amene.”

‘Ua galo atu foliga va’aia o le oti ‘ae fotua’i
mai pea lagona ma manatu fa’aalia e uiga i
foliga o Satani ma lana galuega Ié malolo ‘ua
fano ai le anoano o le lalolagi. O le galuega
lenei a Satani na vevesi ai le ‘aiga sa
‘Auveleuli ‘ona o le fanua i Lalo’ulu. Na
masesei ai fo'’i le ‘aulotu Fa’alapotoptotoga a
Keriso Manumald Aoao. O lea fo’i na vevesi
ai le nu’u o Faleseu. O lea fo'i ‘ua fano ai



59

Niumamata ‘Auveleuli Faletuai ma o le
‘auala fo'’i lea na fano ai fo’i lona tama e pei
‘ona fa’aalia e loana. ‘Afai lava e te alofa ia
te ‘oe ma lau fanau, lou ‘aiga, lou nu’'u ma
lau 'Ekalésia ‘aemaise le itimald ma le
atunu’u, tuli ‘ese loa Satani ma lou fanua,
ne’i saisai ia te ‘oe.

SOLO

Ola a tautai

Na td lili’a i le to ‘ae maniti tino i pisaga,

‘A ‘o saveioloolo aga ma taga a le
fa’atosaga’

Na vivi'i leotele ‘ina ‘ua talia talosaga,

Le Atua fa’afetai ‘ua ola o le tama.

O le po na fai ai le alalafaga.

Na 'alaga ai le faife’au ‘ia tupuola lenei tama.
‘la ta le fanua ma fa’aa’e le tai,

’Aua lava ne’i fa’afiti pei o aga a tautai.

loe o matua o le falea’'oga muamua o le
tagata,

A’oa’o ma fafaga le tama e tusa ma ona ala.
Le gagana ma le aganu’u ‘ae fa’amuamua le
Atua,

‘Aua nei pei o le sliagaipo nai avalua.

Sa fa’atamasoali’i i tofaga, to’egau, ava
sinasina ma fuinu’u,

‘A ‘o afifio ane Salamasina ma Naomi i tua o
Vainu'u.

O lana solofanua i le taloloa na ui atu i
taganu’u,

Nei a pusi a pagoa ‘ae ‘ia taunu’u.

‘Ua ‘uma matua ‘ae ofi atu i le tdlagalua,
Tupu pea lagona ta fia fa’ailo se lupemua.

Na soso’o ma le mua lua pa’epa’e ma le
fusiua,
Na taualo lava le va’a se’i tuta i fanua.

‘Ua ofi atu i le @’'oga tu’ufa’atasi a le Katoliko
i Moamoa,

Tagitu’i le agaga i le faiva o Samea nei le
tdnoa.

Matala faitoto’'a ‘ua matala ia sega Le
Papaigalagala,

Punavai suamalie e tali ai lota galala.

To'ulu ifo loimata o le agaga fa’afetai,

Malie taliga e fa’alogo malie mata e va’ai.
O’u faid’'oga e, o tou fa’atamasoaliiga ‘ua
sunu’u lanuvai,

O lo’'u tama valevale o le OLA A TAUTAI.

E ola fausaga

E! pe moni ‘ea lau tala,

‘Ua tapisa ai nei tagata,
To’atele o &€ taufa’alata,

‘Ua latou vagaia le ’ata’ata,
‘A ‘o ta’oto isi ona vai lapa,
Ma tilotilo atu i le papata,

Le maoa’e ma nai ona mata,
Fa’atau pupula atu i le gata,
Mano’o ma ’ama’ama o lalopapa,
E sema e le 'ava’ava,

E o'oiavii o le matafaga,
Tulitausi’a ‘e tull galala,

Su’e fuefue i le tafa o ata,

Se’e ane i le moana,

Mafaufau i le fugafuga ma lona va’ava’a,
Ma le palolo e tasi i le tausaga,

‘A ‘o nei fo’i maisu ta’'ugauli o le vasa,
Ma ‘alu’alu e 0 fa’atatafa,

Leitioa fole ma tio a fai ma fili o tagata,
Fai mai o le laumei tua lalafa,

‘Ua logo atu le tala,

Fai mai o ia e leaga,

Fai togafiti, fia pule ‘ae ‘auleaga,

‘A ‘o se’e ane pea lona va’a,

Ma fa’apea atu i lana 'aumalaga,

A mama tou ala,

Togi ane ni a tou ma’a,

E sau pea malama,

Tupu ‘oe o le vasa,

Ni peau e laga va’a,

Lou faiva e laulau sasa’a,

Pei o tino o tuitui ma vaga,

Ma lona momoga e sasala,

‘A ‘0 ipo na tou taumamafa,

Laulelei ai tou manava,

‘Ona tou leo tetele lea ma ‘alaga,

E mate galuega ‘ae ola Fausaga.

Tina ‘ea

Tina ‘ea,
O lou teineitiiti na tu’ufesili,

Po ‘o fea ‘ea o iai le sili.
Tama, tina po ‘o feoi o le Alii?
E tautala aso pe ‘a tata fa’ali’i,
Talofa e.

Tina ‘ea,

Na manumalo lana 'au’auna,

E Ié valetu’ulima lana fa’atatauga.
Le 'anava tau’ave o le malo i luga,
Lau lamepa e ola ai pagota,
Talofa e.

Tina ’ea,

‘Ua e tupu ma ola,

Lou finagalo e le o le fa’aola,
Seuiaifanua lou s3,

Sogi e ma Moamoa, Tofa.
Talofa e.

Tina ’ea,

Sitoead’ina ‘ua tu’'uaile fa,
Puaoa le susulu a le la,

E ui e ogaoga matuitui le ta,
Le lagi ‘olo’o pupula mai luga,
Talofa e.

Tina ’ea,

E ‘inosia ma mataga,

‘A ‘o le alofa fa’amaoni na tapasa,
O gafa e Ié so’ona tal3,

Ne'i maumau le fatutoa lena,
Talofa e.

Tina ’ea,

‘Ua e siliga fanaua,

Sefulu, o le amataga o le faitauga,
‘Ua ‘atoa li'o o le masina,

Le lupe tdlima, ma’eu le mata’ina,
Talofa e.

Tina ‘ea,

‘Ua goto i ala lou sa,

Le ama ‘ua tafea i vasa,
Lea ‘ua motu le pa,

Alu ia e pei o le fafine pa,
Talofa e.

Tina ‘ea,

‘Ua ola ’aiga,

Taui na o lou samia laina,
Lou sulu ‘ua malamalama,

'Aiga, 'Ekalésia ma nu’u mafanafana,

Talofa e.

Tina ’ea,

‘Ua lata tau o laumea,

Lo matou vaivai a tua i fea,
To maia le afo ta fia folau,
‘la so’oa le fau ma le fau,
Talofa e... Tofa.

O le laei Samoa

Ta'oto ia ou sa ma faigata Samoa o ‘oe o le
ao mamala,

O ou pa’ia ma mamalu ‘ia nu'unu'u atu
fa’atini o tausala.

O ‘oe o le vaofilifili e le utufia i se gagana,
Mai le malae i Pomasemé i Fili ma Puletu’u
‘ua mae’a tosi le matalalaga.

Mapu ane ia i ou se’etaga mald,

Se’i ou fa’aseuapa atu i tua o le falafala
susd,

Se’i talatala atu le manulautt o lenei tauvaga,
O le La’ei Samoa ‘ua ta tomua ai fa’atupe o
togialugaga.

O le siapo o le tasi lea measina a le atunu’u,
O faiva alofilima ia o tama’ita’i pei o tupe ‘ua
susl u'u.

Tagi’'l’l ai le agaga ‘ona ‘ua tau mou atu i le
va’ai,

Lona mamalu ma lona taua talofa ‘ua tafea
fa’apulu i vai.

La’ei Samoa o ma’a fa’afuagalu e iloa ai
vaeluaga o le tai,

‘Ua lauiloa ai Samoa fa’apei o le to’a e malu
ai tautai.

O ona mamanu ‘ese’ese o tafa e lasi o le
fa’asinomaga,

O le maluapapa o Samoa i soo se
fa’agatama.

Le aofia e, o nai motuga’afa na a le tausaga
9.1,

Teu fatu le La’ei Samoa e pei o se fualupe
tautasi.

‘Afai ‘ua sala se gagana ‘ia lafo i fogava'a,

E magalo mea ‘uma ‘ona o lo ‘outou silasila i
le ava fatafata.

Manuia le tausinioga.

O le solo lenei na manumalo aoao i le tauvaga a
vasega o le aso o tu ma aganu’u a le Kolisi o
Leifiifi i le tausaga 2007. Na fa’atinoina e le
vasega 9.1

O le sa’i

Sa ’ou fia pa’i,
Sa ’ou fia titi,

Sa’ou fia 'ula,
Sa ’ou fia pale.

Sa ‘ou talia le vala’au,

| le galuega fa’aauau,

‘Ina ‘ia fuga manogi le togala’au,
Mo ni aso ‘a sau.

Paga lea,

O lea ‘ua’ou pa’i,

O lea ‘ua ’ou titi,

O lea ‘ua’ou’ula,

O lea ‘ua’ou pale,
‘A ‘o lenei ‘ua tavale.

E lelei pe ‘afai o se lape,
’Aua e ausage,
‘Ae leaga pe ‘afai o le lotovale.

O Fa’afiafiaga

O fa’afiafiaga a Samoa,

‘Ua lauiloa ai i le lalolagi ‘atoa.
Ma'’ulu’ulu, fa’ataupati ma le sasa,
Na tu’ufa’asolo mai nai o tatou tua’a.

E onomea le teine taupou i lana siva,

Ma ona |Ia’ei e ma’eu le mata’ina.

E o'o fo'i i le tama i lana ’aiuli,

Tafiti i luga, ta’avale solo ma totolo i ona tuli.
O le ’"aumaimoa na’o le pati ma po,
Tuliususi, fiafia ma tauvala’au fa’amalo.

E fa’ai'u mea ‘uma i le agaga fa’afetai,
Fiafia le agaga, ‘ua malie mata e va’ai.
Ta’ino’ino e.

Ta'ino’ino e, i le teineitiiti tautalaititi.

Na tuli atu i le a'oga ‘ae fa’apuna i lalo o ifi.
Na ulaula ma inupia ai ma ana ug,

Lele la ‘ua matua ‘ua ola falolo,

Ta’ino’ino e.

Ta’ino’ino e, i le tamaitiiti leaga,

Tuli atu i le 8'oga ‘ae sola tifaga,

Lele ‘'ua na’o le ta’a solo i le taulaga,
Na pu’e e leoleo i le fa’atau mariuana,
Ta’ino’ino e.

Ta’ino’ino e, i le fafine ’ai’l,

Patia pata le sefe ma foliga fa’a’o’,
’Aifano ma le fanau le alaga ma le aff,
Lele la a ’ata e aliali mai le fa’a’i,
Ta’ino’ino e.

Ta’ino’ino e, i le tamaloa ta’a,

Usu i le piliati ma su’esu’e tapa’a,

Tupu mai le fa’alavelave e le moa e le pua’a,
'Uma i ai 'upu e malo le ulu pei 0 se ma’a,
Tainoino e.

Ta’ino’ino e, i matua valea,

Le a’o’'oga tamaiti ‘ae tuli e fa’atau fagusea,
Ma le fa’atonuga ‘a Ié ‘uma sa ia ma le fale,
‘Upu a le tusi a e |é afu e te I€ pale,
Ta’ino’ino e.

O le Tupua Natia

Lau lupe ta fia fa’alogo i si ana olo,

Si ona leo mald fa’aosooso,

O nai ona mata e fagua moge 0so,

A tulima e malie ‘atoa mana’oga o le loto,
‘Aué! Ta fia a’ea le 'olo.

E! ‘a ‘o ‘ita ‘ea na utuvai tofo,

‘Ua segia ai lo’u mauli e le ti'apolo,
Sa ‘ou mitimiti fa’amata’ai sua o lelei,
O la’u 'anava lava na fai ma ou sei,
Sao! Sao! Sao fa’alalelei.

Tae! Se nofo ia i luga ‘ua ao,

E sau a se taimi sema sou taeao,
la gugl Sakaria,

O ta faiva e i'u manuia,

Tafimala le pénina ne’i satia.

Fuga e, ta fia fa’alogo i si ona leo,

Pe su’e fuefue le tai, ‘ou te |1é fa’ameo,
‘Ou te tulivae i le Atua o manuia,

‘la pulafia pea le la e le punitia,

‘A ‘o mo’omo’oga ‘ia ‘apo le tupua natia.

O la matou solo lenei i se tasi o fa’atasiga a
Faia’oga (Matiu Matavai Tautunu, Tiresa
Lapalapa, Otilia So’oalo) Teuteuina e le
Tusitala.

O le Tausaga 2009

Afio maia ‘oe le tausala,

‘Ua mata’utia tele au aga,

Na suia ai le itd ‘auala,

Na vevesi ma vavao ai tagata.

O ‘oe fo’i na valo'ia,

E ono tala’i mai ni fatia,

Le vevela maualuga ‘ua ‘ausia,
Mamago pa’a’a ai le mutia.

Sailini o ta’avale fuima ‘ua leoleo3,

Fai mai o le afi i Asau ‘ua sasao i luga,
Sa'ili e leoleo € na faia lenei sauaga,
‘Ite lagona e fOliga mai o se valo’aga.

E le’i fano lava lenei tala,

‘Ae valo’ia afa malolosi i le fa’ai'uga o le
tausaga,

Le Va'a la'u ‘oloa ‘ua fatia i le taulaga,
Popdlega ‘a nei to se mala.

Na tatalo tauanau nai Monike i Vailima,
Le ‘au Kerisiano na sisi’i fo'i o latou lima,
‘Osana, Aleluia ma VvTia lona suafa,
Silafia e le Atua vaivaiga o ona tagata.

Na va'aia le Fa'atusa o Maria i le
Fogafaleono,

Kerisiano ‘ua to’otutuli ma tata a latou logo,
E tupu le fa’atuatua o le taulogologo,

Le ‘au lé talitonu fai mai o le ifo ia Sokoma
ma Komolo.

E le’i mate’ia e le anoano le tupua,

O le fa’aaliga, o se lapata’iga mo ta’ua,
Tapena ma sauni ‘ole’a afio mai o la,
Ta'u atu le fe’au, Sdmoa ‘ia salamo ia.

Le mafui’e ‘ua lGldina ai tafa e fa 0 Samoa,
Le galulolo mata’utia ‘ua saua fa’asolo’atoa,
Fea lou malosi ma lou atamai na mita’i nei,
Tulivae nei loa i le Atua e magalo ai ou
masei.

Le tausaga e 2009, pe galo ‘ea afea?

E toto i fatu o Samoa lenei mea,

Talosia ‘ia tumalo le fe’au fa’aleagaga,

‘Avea pea le 2009 e fai ma fa’ailoilo ia
Samoa ma ona tagata.

Fua

Samoa e, fa’'amolemole lava,
Se’i fai atu lava la'u tala.

E uiga i lenei fa’ama’i leaga,
‘Ua sosolo e pei o se mala.

Le to’atele o ulugali’i fua,

Lé pldlea ma amio pa’a’a.

O nisi ‘'ua maumau ai le soifua,
Talu le vaivai o le fa’atuatua.

Na fasi e le tamaloa lona to’alua,

Ma felaua’i ai le mulilua.

Tagi le fafine ma tamo’e i le ‘aualatele,
‘Ua laki le tau ane ai o Patele.

Na maua e le fafine lona to’alua ma lana
failautusi,

‘U’u lima, feasogi ma fusifusi.

Na tu’ua’i e le tamaloa i lona ‘ona,

‘Ae fai mai le fafine, e pepelo na ia maua
fa’afa.

Na sau le tamaloa o nofonofo lona to’alua
ma tama i le ‘auala,

“Savali i le fale i su’e mai ia ‘oe ni tala.”

“Ali’i, ‘ole’a te’i a ‘ua fai fua a’'u?”

‘AN'apa atu le tamaloa i le seleulu ‘oti ai le
fa’apatu.

Na maua e le fafine lona to’alua ma le teine i
Apia,

Fa'afesaga’i i le falekalapu ma la fagupia.
Oso atu le fafine sasae le ‘ofu o lona to’alua,
‘Auoi tafefé! E lua lafa ‘olo’o i le papatua.

Samoa e, o le a ‘ea se fofo o lenei ma'’i?
‘A lé maua i tua, ‘ave i le falema’i.
Fa’ainu le fuald’au o le ‘onosa’i,

O le alofa e fo’ia ai tama'i.

O ‘Eveni ma le Vaitafe i Lelata

Samoa e, si 0’'u atunu’u pele,

Mai le matafanua i le Manu’atele,
Se’ia pa’ia le si'ufanua i le motutele.
‘Ole’a ta’oto ou sa fa’amaene,

‘Aua ‘ua ta’oto ‘a ‘o se pénina tautele.

‘Ou te fa’amatala atu lenei tala,
Ma le tagi masusu o le agaga.

‘la ‘Eveni ma le Vaitafe i Lelata,
‘Ua maumau ai le soifua o tagata,
Ma tu’ufesili ai pe le’o se mala.

O le aso 13 o0 Tesema 2012,

Samoa e sauni i le afa ‘ua i ou vaifanua.
O talosaga molia i luma o le Atua,

O fa’ailoga ia o le ola fa’atuatua,

‘la malutia nai fanau ma matua.

O le Aso Tofi le aso faigata,

‘Ua fa’ateteleina sauaga a le afa.

E léai se tasi na mafaufauina,

Si 0 matou pito ‘ole’a afetualaina,

Ma nai meatotino ‘ole’a fa’aleagaina.

‘Ua afea i matou e le fefe ma le popole,
Le Ali’i e, ta fia ola fa’amolemole,

‘Afai o lou to’asa ‘ua 0’0o mai,

E léai sa matou mea e mafai,

‘Ua na’o lau afio matou te saogalemu ai.

Le ofisa o Leoleo ma le Fuima ‘ua lavea'i,
Pipi’i i maea ma taufetuli pei o ni sulufa’i,
‘A ‘o malosi pea le matagi to’atama’i.
‘Avatu i le fale o ali'i ma tama’ita’i tausima’i,
Nai matua, fanau ma nai tagata mama’i.

O le Aso Faraile na se’e ‘ese ai le afa,
‘A ‘o leo o talosaga mdlia pea i luga.
Le Atua o ‘oe lava e te tapasa,

| la matou folauga faigata,

Lau afio e te tau’ave i o matou tiga.

O le Aso To'ona'i e to’'atele tagata ‘ua aga'i
mai,

| le fia matamata ma va’ava’ai.

O isi ‘ua tu’u mai o latou tau’au,

Fia fesoasoani i nai tagata ‘ua fa’avauvau,
Masalomia ‘ua tafefea i le au.

E lagona pea lo’u faanoanoa tele,

| nisi o tagata e to’atele,

E le'o 0 mai o se fia fesoasoani i tagata
mafatia,

‘A ‘o le su’esu’e mea aoga ma le su’esu’e
pia,

Fa’amolemole o amioga na e Ié mana’omia.

la ‘avea lenei fa’alavelave o se fa’ailoilo,
Tagata ‘uma o Samoa ‘ia nofoilo,

O fa’alavelave fa’alenatura ‘ua Ié masino.
‘Ole’a |é galo lenei fa’alavelave i loto o
tagata,



76

Le afa o ‘Eveni ma le Vaitafe i Lelata.

Taeao Tomanatu

Na pupula mai le lagi,

‘Ua mae’a fola le ‘anava sagisagi.
Se’i moa le malae ma ta’alao le puou,
E faigata le fuata ma lona lou.

‘Ua tuta i Taga,

Oka! E muliga togi o le fa’agatama.

‘Ua se mu aleva tou isu,

Pei o le siva i le fugafuga ma le matapisu.

Se’i Molio’o lau susuga ‘i ‘0,

Gugu Sakaria ne’i mate le fa’alepo.
Se’i s@’ili le taufa e utuvai ai,

E faigata o la matai’ai.

‘Ua nofoia le nofoa o Tavita,
Tama'ita’i o le po ‘ua tala’i fa’afitafita.
Manuia le aso fanau o tama’i fafine,
‘A ‘o ‘oe o le fa’afafine.

‘Ua tasi, lua, tolu ‘ua fa,

Solofanua ‘ua olioli e sosofa le pa.
Sa'ili i uta, s@'ili i tai, e lelei le itd lea,
O ai ‘ua mua’i fuia le ‘ele’ele lea?

Na so’oa le fau,
Tala ta’'u mai e tautau.

Na fa’ata’ifau i le it lea,
O ai na lua’i fuia le ‘ele’ele lea?

Na mulia’i Samala’ulu,

‘Oka toetoe ‘a gagana fua o le ‘ulu.
Na’o na fa’aseuapa i le itl lea,

O ai na lolovaia ai le itt lea?

Na tala measina,

Le vatapuia e tausi e ‘aiga.
O ia na mafua ai a'u,

Na taulamua i le solitapu.

Na fa’apéna fo’i a'u,

E peiole atu a le sa’u.
Tatou usu le pese a le Toga,
E lavea'i i o tatou totoga.

Na tala’i le fa’amasinoga,

O mea ‘uma ‘ua fa’atotoga.
‘Ua ulufia le maota fa’atausau,
Leitioa Tapa’au ma le fe’au.

‘Ua api le uli,

Toe a segia le mauli.
Feosofi ma 0,

‘Ua pepese fiafia fili o le po.

‘Ua fa’alava Leamoa,

Soifua o ‘oe o To’oa

Seu i fanua afea galonimo,
Taunu'u ‘ua iai Tupa’ilemanino.

Sau se taimi e toe feiloa’i,
Le ‘ato e mate fa’amea ta’ita’i.
E togo lelei pea Malama,
Fotu pule le faiva o tama.

Nai mo’'omo’oga i sea’ula a toli e susu’i,
Sema se taeao o0 niu mosu’i.

Na’o na ‘ou fa’apea atu,

E sau taeao e tomanatu.

O Tupea Shalom

E vivi'i pea lo'u loto,

Ma fa’afetai i le Atua poto.

Le fiafia ‘ua na totd i o ma loto,
Faigofie le pele ‘ua Ié ta’oto.

‘Ai 0 le tali lea o talosaga,
‘Ona o le masina o tagisaga,
E fa’anoanoa ai tagata,

‘A nei motusia le mafutaga.

Aso 27 o Tésema 2008,

Le taeao sesegi ‘ua fa’amalumalu.
‘Ae matala loa le ‘afu’afu o le ola,
Le ataata o taulelei ‘ua fofola.

Pupula ane ona mata i le lalolagi fou,

Vivi'i ‘ua la sapaia le pepe fou.
‘Ua ta’oto ia i lona moega,
‘Ae ‘aluga i fa’apelepelega.

O le tasi o le tama,

‘A ‘o le lua o le tina.

Tupea o le tupu’aga o le ‘aiga,
Shalom o le fllémU e sapai e ona lima.

Mary Silesa ‘ua fiafia tele,

Maua lona uso la te folau i le va’atele.
Alofagia e le Atua lo ‘oulua ola,

la taumasuasua la ‘oulua ola.

Tama ia

Se tama ia,
Fa’amolemole ia,
Se’itu'uia,

‘Ai ‘a mafatia.

O lo ‘outou fa’atamala,
Lo ‘outou fa’apalapala,
Lo ‘outou fia ‘ai’aiaga,
Ma le momo’o i tausala.
Le mana’o fa’asasano,
Toetoe ‘a ‘outou fano,
‘Ae na tata lago,

Tou te Ié ago.

E sau taeao,

Mau ai le fao,

E |&’o toe mamao,

Le pdlou i o ‘outou ao.

E te pese ma ‘alaga,
Siitia lou talaga,

Ma ‘e inu i fa’amanuiaga,
‘Ae leoleo lau gagana.
Na ulitd le va’a,

Tau atu i le papa,

Matala galagala,

E le’i oso se fa’amalama.
‘Ua outou talitonu la,

Le fefeu ma le faigata,
Nonofo ai peaii ‘ina,
Folasia i oneone ma.
Fa’amolemole tama ia,

E tofi mai lava e ia,

‘Ae faitau le tusi pa’ia,
Fa’ateleina manuia.

Ola Fa’amaualuga

Tu’u ia lou tuiga ‘ae susd mai,

Si ou ‘aiga la e fa’atali mai.

O tupu ma tamali’i o le atunu’u,

O le saofa’iga a tupe ‘ua susu u’u.

E leai lava se isi e tGifa’amauga,
E leai fo'i se isi e lé fia ‘@e i le mea

maualuga.
‘Ae va’ai ‘oe ‘i ‘e upe i le tautau tauga,
‘Ona e tofo lea i le leaga o le ola

fa’amaualuga.

Na si’i nei lou va’a e ‘asa,

Na mafua ai na ‘e ‘@’e i le fasa.

Na’o nai pinelo, tifitifi ma ‘ava’ava,

Na mafua ai ‘ona e ‘@’au atu i le vasa.

‘Ou te ofo i lou e ma,

Ma lou ta’u fua o le falesa.

Se'i e taga’i fo'i i lo tatou va,
‘Ai ‘ona o le gafa tumua i luma.

E pei lava o le fa’ata,

Lana silasila mai i tagata.

E aua’i ‘uma atu i ona luma,

Ta é, tu'u ia le ola fa’amaualuga.

‘Ua tafea le alofa

E pepese pea manulele,

ma vivi'i le lau’ele’ele,

‘ae tagi le fatu ma le ‘ele’ele,
le alofa ‘ua tafea i le vasa tele.

O aso e tele o le mafutaga,

e momo’o i ai le agaga,

‘aua o le tifasaile ta'ele o le vasa,
‘ua fa’alumainai le ala.

E tu'ufesili pea tagata,
Po ‘o le a le mafua’aga,
Na’'o na tali atu i loimata

le o’otia o le agaga.

E sau pea taeao,
Taunu’u i 8’'au mamao,
se lupe lele atu i le vao,
sapaia ‘oe ma fa’atafao.

Le Atua e tali i mea ‘uma,

sou ‘ai e tuli i luma,

loto fa’amagalo ia i ou luga,

‘aua o le alofa e lavatia mea ‘uma.

‘Aué! ‘Ua tafea le alofa.

Mo’omo’oga alofa

O le Sa’afiafiga lenei na tusia ma fofogaina e
Danzel Fa’atonu, o le alo e fa’asino ia Leasi
Vitale Fa’atonu ma Diana Puletiu — Fa’atonu,
Henderson New Zealand.

Ua lele le pepe sa ’ou teuina,

Tina ua e alu ae tia’i ita.

Tdneva o le po na 'ou ala te’i ai,

Lilo i o’'u manatu Metita ua e fa’atofa mai

13 o Aperila 2011 le tausaga,
Vala’'auina ai 'oe e le Atua i lana
tausama’aga.

Tu'ua le ’aiga, ekalesia ma a'u lenei e
tautala,

Maligi ai o’u loimata,

Nana misia 'oe i le mafutaga.

Ou uiga agamall ma le tausa’afia,

Fa’'agalo gata e le aiga ma le ekalesia.

E te fofdo ma teuteu ni fa’afitauli,

E moni ai le 'upu, o le tina lelei o le pae ma
le "auli.

Maldla, timuga ma afa,

E te le fa’afiti e ave a'u i le a’oga aso Sa.
O lau 'upu e teu pea i lo’'u agaga,

Atal’i ia avea 'oe ma Ositaulaga

Le lagi le nu’u e galo ai tiga
Tofa, Tofa Metita le tina.
Ruta Amaranta Taioalo

O 'oe

o le fuarosa
matala.

Na suluia

i ‘ave

ole la.

E te 'aluga

i fa’apelepelega
ma 'afu

i fa’lamoemoega.



O lou
lumana’i e
mai le Atua.
Ta'iala i

lou ola
fa’atuatua.
Alofa’aga
mo 'oe

le pele.
Ole
taunu’uga o

lo’'u fa’'amoemoe.

84

MOLIMAU



86

MOLIMAU ‘A I_§ NA A’AFIA | LE
GALULOLO (29 SETEMA 2009)

O le aso 29 o Setema 2009 na suatoto ai le
sami ma le gataifale o le itimald o Aleipata i
le ith i sasa’e o Samoa. O nei molimau o
fa’amatalaga ia a i latou na fesiligia e uiga i
lenei tusiga. E toatolu i latou na
fa’atalatalanoa ma o i latou nei sa a’afia i le
galulolo, ‘a ‘o iai i le sami i fagotaga ma le isi
na maua mai e le galulolo ‘a ‘o savali mai i
luga o le ‘aualatele. O i latou nei o Paulo
Vaefaga Pua, o le tautai o Sale’a’aumua. O
Lusi Samusu Luka, o le tautai o Samusu ma
Oriana Taua o le tama’ita’i 8'oga o Samusu.

1 Paulo Vaefaga Pua

O Paulo Vaefaga Pua e 45 ona tausaga. O
le tautai o le afio’aga o Sale’a’aumua. O lana
fa’amatalaga, pe tusa o le 6.00 i le tacao o le
aso lea na tapena ai lo latou faiva ‘upega ma
tama e to’afa o lo latou nu’u. O le nu'u lenei
o Sale’a’aumua e maulalo le talafatai ma tu
matafaga. O le mae’a ai ‘ona tapena o
meafagota e mana’omia i lo latou faiva ‘ona
si’'i ai lea o latou va’a i le sami ma sauni loa e
folau i le ‘ogasami filifilia e fagogota ai. O
Paulo sa nofoalua ma le isi tautai, o isi tautai
e to’alua na nofo lua i le isi va’a, ‘a ‘o le isi
to’atasi i lona paopao. Pe tusa o le 100 mita
le mamao o le ‘ogasami ‘ua o’o i ai, ‘ae l0ld

loa le mafui'e ma lllGina ai le ‘ele’ele ma le
sami. Na va’aia le sasa solo o va’a i le pisi o
le suasami ‘a ‘o fa’aauau pea le taualoga 'o
0 latou va’a i le ‘ogasami filifilia. Na latou
va’aia le nefu o le sami ma puna mai i luga le
oneone o le alititai. Na latou va’aia le suia o
foliga o le tai, ‘ua ‘a@mata ‘ona maui
fa’afuase’i atu le suasami ‘ae pei o ni fa’auli
‘ua folifoli mai tafa’ilagi i sasa’e e foliga ‘a
timu, ‘ae ‘ua latalata atu i le @’au.

O lagona masalosalo ma le maniti o tino e
foliga mai e iai se mea ‘ole’a tupu, na ia
fa’apea atu ai loa i lana ‘aufaiva, "E sili ‘ona
toe taliu o tatou va’a, tatou toe fo'i i uta, ‘ua
‘ese lava foliga o le tai, e foliga mai e iai se
mea e tupu”. Na toe liliu o latou va’a ‘ole’a
fo'i i uta, ‘ae fa’afuase’i loa ‘ona va’aia le
mapu’e ane o le galu i o latou tua pe tusa o
le 20 mita. Na ia lagona le fefe ma le popole,
‘ae na ia taumafai pea e fa’ato’ato’a i lona
uso sa la nofoalua. Na ia fa’apea atu ai loa ia
‘Anepale, “Ua tupu le fa’alavelave ia ta'ua,
‘ae ‘ia e lototele, ‘afai lava o lo ta ’'uga lea ia
ta malilie fa’atasi i ai.”

Na fa’afuase’i ‘ona ta e le galu lo la va’a ma
ta’ai fa’atasi ai ma la’ua. ‘Ua malepe le va’a
ma la pa’'u’t ‘ese, ‘ua le toe iloa fo'i e le isi le
tasi. O le galu e pei e tad’ai le fati ma ta’ai
fa’ata’amilomilo ai ma ia, alu i luga ma alu i
lalo. O le taimi muamua na ea a’'e ai i luga

ma maua ai le avanoa e manava ai ma e
feagai tonu le maualuga o le galu ma
tumutumu o fale o lo latou nu’u. Na ta’ai ia e
le galu aga'i i lalo ma o lana toe ea ae fo'i ‘ua
latalata mai i uta i le matafaga. Na toe ea
fa’atolu ane o luga o le ‘aualatele. ‘Ua na
leiloa se mea ‘ole’a fai, na pau lava lona
manatu o ia e oti, ma ‘ua fa’atalitali lava i se
mea e maua ai sona lavea’i. O lana ea
lonafa a’e i luga o totonu o le maota o Tafua.
Na ia sao lelei i le vaipou o le maota ma o le
togi ane o lona lima ae maua le lala o le 'ulu
ma ia mau ai loa. ‘Ua ia pipi'i mau ma fusi le
lala o le ‘ulu ma o le mea e ofoofogia e maui
ane le galu ‘olo’o mau ai lava i le lala o le
‘ulu. O ’ina na maua ai lona to’'omaga ma
saogaléemu ai.

O le susuga ia Paulo e fa’alua ‘ona auina atu
i le falema’i i Moto’otua ‘ona o0 ona manu’a
tigaina ina ‘ua tuia i le gutu o le sa'u. O le
tausaga e 1998 na tuia ai lona ua, ‘a ‘o le
tausaga e 2006 na tuia ai lona itd i le
‘ogasami lava lea na ia tuia muamua ai. O
lenei fo’'i ua maua ia e le galulolo i le sami, ‘a
‘olo’'o alofagia pea ia e le Atua. O lana
molimau maumaututd, e ma’eu le agalelei
ma le agaalofa o le Atua ia te ia ma ‘ua tele
fo’'i vavega a le Atua ‘ua faia mo ia.

2 Lusi Samusu Luka

O Lusi o le tane o le afio’aga o Samusu
ma o se tautai ‘ua logologoa i so’o se faiva o
le gataifale, ‘aemaise lava i le mata i tua’au
po ‘o le lama i le po. O le tamao’aiga o Lusi
ma lona ‘aiga e fa’alagolago lea i le sami. O
lana fa’amatalaga, o le taeao po lava o le
aso lea, o ia lava le tautai na muamua sfi’i
lona va’a ‘ona alo lea aga’i atu i le aloalo ‘ae
le’i malamalama lelei. ‘Ina ‘ua taunu’u i le
ava sinasina ‘ona taula lea o lona vaa,
tapena ana mea fagota ma fufulu lana mata.
Na fa’ate’ia o ia i le galulu o le alititai ma ‘ua
pisi le sami i le |GlG a le mafui'e. E le’i iai
sona lagona fefe pe popole ‘aua ‘ua ia iloa
ma mautinoa o le mafui’e.

O le mae’a o le lUlG a le mafui'e na
fa’amaulu ai loa lana mata ma maulu loa i le
sami. O le mea ‘ua tupu ‘va fa'ate’iaoiaile
‘e’eli o le oneone ma le nefu o le sami, a ‘ua
pei o le vaitafe le sami. ‘Ua ‘ese lava le sami
i lana va’ai, ‘ua fa’auli mai tafa’ilagi i sasa’e
ma ‘ua ‘@mata ‘ona alu atu i tai le suasami
‘ua ali ‘atoa ‘amu o le aloalo. Na ‘ite i le mea
‘ua tupu ‘ona toe oso lea i le va’'a. Pe tusa o
le lima minute talu ‘ona ia va’aia suiga nei o
le sami ‘ae ia va’aia loa le galu ‘ua fati mai i
ona tua. E le’i toe fa’atali ‘aua o lona manatu
o le oti lava ‘ua 0’0 mai. Na puna ‘ese ma le
va’a ‘ae ‘ua ta’ai ia e le galu ma pei e vivili.

‘Ua alu i luma ma ifo i lalo ‘ua léai ni mea
fagota na’o le mata ma se’evae ‘a’au ‘olo’o
mau pea. O lana molimau o ona se’evae
‘a’au na sefea o ia ‘aua ‘va ‘a’au mailava i le
galu ‘a ‘o le itd na tigaina ai, o le toe maui
atu o le galu ma ave ai ia se’ia o'o lava i
tud’au i le moana loloto. O lona talitonuga
‘ua laki o ia o le tagata fagota e masani i le
sami, ‘ana fa’apea e |€'o ia o0 se tagata e
masani i le sami e oti ai lava i le galu. Na ia
lagona le vaivai ma ‘ua |éai fo’i ni ona |&’ei.

Na ‘@’au mai i uta ma ia maua le tu i tud’au
ma tatd ai loa ma tau fa’ato’ato’a lona
mafaufau. O lana va’ai mai i uta ‘ua mafola
atoa atu fale. O le maua o lona malosi na
‘a’au mai ai loa i le 8’'au ma savali mai i uta.
O le itd na momomo ai lona loto o le savali
mai i uta ‘ae fetaui ma tagata o tafefea atu
‘ua maliliu, o le fafine, le tamaitiiti ma le
tamaloa, peita’i e Iéai sana mea e mafai ‘ua
na lagona le vaivai ‘ua fia maua sona lavea'i.
O lana molimau ‘ua na’o ia le tagata lea e
totoe i le sami. Na fa’alia e nisi o lana fanau,
le al’i o Ropati Lusi, ‘ina ‘ua mavae le
galulolo o la latou mate ‘ua maliu lo latou
tama. Na alu le latou tuli i le matafaga ma isi
taulele’a o le nu’u e s@’ili mai lo latou tama.
O le va’aiga ofoofogia pe tusa o le 300 mita
le mamao o le latou savavali i le sami ‘ae
latou va’aia loa le tagata ‘olo’o savali mai
luga o le @au ma talo mai ia i latou e fo'i i

uta. Na latou iloa ai loa o Lusi. O le agaga o
le fa’afetai i le Atua ‘ona ‘ua mafai ‘ona
fa’asaoina le ola o lenei tautai o le nu'u o
Samusu.

3 Oriana Taua Vae

O Oriana na usup0 i le taesao ma Kerena
lona tausoga ma Selau, le to’alua o lona
tuagane o Farani e siaki lona manava i le
falema’i i Lalomanu. O Selau pe tusa o lona
valu o masina lona ma’itaga i la la tama po
‘0 le pepe muamua. Na taunu’u atu i le uafu i
Satitoa ‘ae I0l0 loa le mafui'e. O le lagona
fefe ma le popole. E léai se isi o i latou na
manatu ‘ole’a tila’i mai se galulolo. Pe tusa
o le lima minute talu ‘ona ‘uma le mafui’e,
‘ae lagona loa le pad o le ‘ele’ele ma le
va’aia o le fa’auli mai o le lagi e foliga ‘ole’a
to ni timuga. E le’i ‘umi ‘ae lagona loa le fe'ei
o tagata ma leo o le tauvala’au fia ola.

Na latou va’aia le saoasaoa mai o le ta’avale
a Lino le faiava a lo latou nu'u o Samusu
‘ona latou taumafai lea e fa’atd, peita’i e le’i
tu le ta’avale. Na latou toe fo’'i ma taumafai e
taufetuli aga’i i uta, ‘ae peita’i ‘ua tuai. Na ta
lava i latou e le galu ma leiloa ai e le isi po ‘o
fea o aga'’i ai le isi. Na ‘ave ia e le galu ma
sili i luga o le va o tamaligi tetele ‘olo’o i le
togavao i Satitoa. Na maui le galu ma leiloa
ai po ‘o fea o iai Kerena ma Selau. Na maua

atu o ia e tagata o le nu'u o Satitoa ma
Malaela. Na fa’ato’a mafai ‘ona la fa’atasi ma
Kerena i le taimi na taunu’u ai i le falema’i.
Na 0 mai lo latou ‘aiga e sa’ili i latou. Na'o
la’ua ma Kerena na maua ‘ae le’'i maua lava
Selau. O le mae’a o le aso muamua ‘ua lé
maua lava Selau, o le manatu ‘ua maliu. O le
aso lonalua na toe alu ai le sa’iliga o Selau
ma o se va'aiga fa'’amomoiloto le maua atu
‘olo’o mau mai i le va o tamaligi i le togavao,
‘ae ‘ua maliu. E ui o le alofa o le Atua na
fa’asaoina ai i l3’'ua, ‘ae |é mafai lava ‘ona
galo lenei mala fa’alenatura ‘ua maumau ai
le ola o Selau ma si ana pepe.

J
E UIGA | LE TUSITALA

Na soifua mai le Tusitala i Samusu
Aleipata i le aso 29 o ‘Aperila 1979
mai ona matua o Tautunu Aumua
Tautunu ma lona ting o Salome Lui .

Na a’oga le tusitala i Sale’a’aumua Primary
School i le tausaga 1985 i le 1991. Na a’oga
i Samusu Primary School i le 1992.

O le 1993 i le 1997 na a’oa’oina i le Kolisi o
Sanele (Chanel College) i Moamoa.

O le 1998 na @'oga ai i le @'oga tu’ufa’atasi a
le 'Ekalesia Katoliko (Catholic Senior School)
i Moamoa.

O le 1999 na ulufale atu ai i le lunivesité
Aoao o Samoa ma fa’au’uina ai lona
fa’ailoga o le Diploma in Education i le 2001.

O le 2002 i le 2007 na faid’'oga ai i le Kolisi o
Sanele i Moamoa.

O le tausaga e 2008-2010 na faid’oga ai i le
Kolisi 0 Samoa.

‘Olo’o faid’oga nei i le lunivesité Aoao o
Samoa, i le Laumua o Suesu’ega o
Mata’'upu Tau Samoa (Centre for Samoan
Studies).

O le tausaga 2003 na fa’au’uina ai lona
fa’ailoga o le Diploma in Arts ‘a ‘o le 2005 na
fa’av’'uina ai lona fa'ailoga Tikerm o le
Bachelor of Arts (BA).

O le tausaga 2013 na fa’au'u ai lona
fa’ailoga o le Matua o Faiva i Su’esu’ega i
Matad’'upu Tau Samoa (Master of Samoan
Studies, 1! Class Honour) i le lunivesité
Aoao o Samoa.

O lana ulua’i Idomiga i le fa’lasamoa ‘O LE
VALA’AU MAI LE TU'UGAMAU’

O lana tusi lonalua lenei ‘ua fa'aigoaina
““OLO’0O IAl SATANI | LOU FANUA,
FA’AMOLEMOLE TULI ‘ESE”.



